
МАЪНАВИЙ МАЪНАВИЙ 
ЖАСОРАТ КЎРСАТМОҚ ЖАСОРАТ КЎРСАТМОҚ 

ФУРСАТИ ЕТДИФУРСАТИ ЕТДИ

“ЯШИЛ МАКОН” УМУММИЛЛИЙ ЛОЙИҲАСИ АНЖУМАН

“БУЮК МАЪРИФАТПАРВАР БОБОЛАРИМИЗ 
ИЛГАРИ СУРГАН ҒОЯ ВА ҚАРАШЛАР ТУРЛИ МИЛЛАТ 
ВА ЭЛАТЛАР ЎРТАСИДА БАҒРИКЕНГЛИК ВА 
ҲАМЖИҲАТЛИКНИ МУСТАҲКАМЛАЙДИ. УЛАРНИНГ 
ПАНД-НАСИҲАТЛАРИ ЁШЛАРИМИЗ УЧУН ЧИНАКАМ 
ИБРАТ НАМУНАСИ ҲАМДИР”. 

Президентимиз раислигида 2023 йил 22 декабрь 
куни Республика Маънавият ва маърифат кенгашининг 
кенгайтирилган йиғилишида бу фикрлар тилга олин-
гани бежиз эмас. Зеро, кейинги йилларда давлатимиз 
раҳбари томонидан жадид  маърифатпарвар бобола-
римизнинг Ватан тараққиёти, миллат равнақи йўлидаги 
саъй-ҳаракатларини янада кенг тадқиқ этишга алоҳида 
эътибор қаратилмоқда.  

Ватанимиз равнақи ва халқимиз озодлиги йўлида 
азиз жонларини фидо қилган аждодларимиз хотираси-
ни абадийлаштириш, уларнинг фаолияти ва меросини 
янгича тафаккур асосида ўрганиш ҳамда тарғиб этиш 
мақсадида Ўзбекистон Либерал-демократик партияси 
Сиёсий Кенгаши Ижроия қўмитаси томонидан Вазир-
лар Маҳкамаси ҳузуридаги “Қатағон қурбонлари хоти-
раси” давлат музейи билан ҳамкорликда “Тилда, фикр-
да, ишда бирлик” мавзусида илмий-маърифий тадбир 
ўтказилди. 

Анжуманда Ўзбекистон халқ шоири, сенатор 
Маҳмуд Тоир, “Қатағон қурбонлари хотираси” 
музейи директори, “Шаҳидлар хотираси” жамо-
ат фонди раиси, тарих фанлари доктори, профес-
сор Бахтиёр Ҳасанов, Ўзбекистон Ёзувчилар уюш-
маси раиси ўринбосари Ботиржон Эргашев, “XXI 
asr” газетаси бош муҳаррири Норқобил Жалилов, 
O‘zLiDeP Сиёсий Кенгаши Ижроия қўмитаси ҳузу-
ридаги Сиёсий таълим маркази раҳбари Насимжон 
Алимов сўзга чиқиб, мавзуга дахлдор манбалар ва 
шу вақтгача жамоатчилик ўртасида жадид боболари-
миз кўрсатган жасорат, уларнинг тилда эмас, амал-
да бажарган ишлари хусусида етарлича маълумотлар 
очиқланмагани, ниҳоят кейинги олти-етти йил ичида 
уларнинг муборак номлари ва қолдирган бой маъна-
вий меросини ўқиб-ўрганишга алоҳида эътибор бери-
лаётганини алоҳида таъкидлашди. Асосийси, навқи-
рон авлод вакиллари маърифатпарвар боболаримиз 
энг қалтис даврларда ҳам жасурлик кўрсатиб, махсус 
мактаблар очишгани, дарсликлар тузишгани, газета-
лар ташкил этишгани хусусида тарихий маълумотлар-
ни билишлари лозимлиги қайд этилди. Айниқса, Янги 
Ўзбекистонимиз пойдеворини янада мустаҳкамлашда 
жадидларнинг ҳаётий ғоялари, илғор фикрлари, та-
жрибалари қўл келиши уқтириб ўтилди. 

Давлатимиз раҳбарининг “Тарихдан маълум: Ватан 
ва халқ тақдирига нисбатан таҳдидлар кучайган вазият-
да айнан миллат фидойилари – уйғоқ қалбли зиёлилар, 
шоир ва адиблар, санъат намояндалари, маънавият ва 
маърифат соҳаси ходимлари жасорат билан майдонга 
чиққанлар. Мамлакатимиз ўз тараққиётининг янги, юк-
сак босқичига кираётган ҳозирги пайтда бизга жадид 
боболаримиз каби ғарб илм-фан ютуқлари билан бирга, 
миллий қадриятлар руҳида тарбия топган етук кадрлар 
сув билан ҳаводек зарур”, деган  сўзлари шунчаки та-
рихий маълумот эмас, балки ҳар биримиз учун жиддий 
чақириқ эканини теран англашимиз лозимлигини но-
тиқлар ўз сўзларида тасдиқлашди.

Ҳалим САИДОВ,
филология фанлари 
доктори, профессор:

 –  Жадид боболаримиз босиб ўтган мураккаб давр 
тарихини, айниқса, улар илгари сурган энг илғор ғоя-
ларнинг мазмун-моҳиятини ўрганиш, таҳлил қилиш осон 
эмас. Бу борада Президентимиз ўртага ташлаётган 
ибратли ташаббуслар фақатгина шу соҳа мутахассис-
лари ёки олимлар, ижодкорларга тааллуқли, деганлар 
хато қилади. Аксинча, бутун халқимиз, жумладан, бугун-
ги тадбирни ўтказишда ташкилотчи бўлган Ўзбекистон 
 Либерал-демократик партияси фаоллари, аъзолари ўт-
мишда истиқлол, таълим-тарбия каби эркин ғояларни 

илгари сурган, ҳам сиёсий, ҳам маърифий ислоҳотлар 
тарафдори бўлган жадидлар ҳаракати ҳақида имкон қа-
дар холис маълумотга эга бўлишлари лозим деб ўйлай-
ман.

Улар озодликни орзу қилибгина қолмасдан, балки 
камолотга етган фарзандлар билан қўлга киритилган ҳур-
ликни сақлаб қоладиган ва миллатни тараққий этган дав-
латлар қаторида туриши учун ҳаракат қилишган. Жадид 
боболарнинг ана шу ғояларидан қўрққан чор ҳукумати ва 
шўролар миллатимизнинг гули бўлган зиёлиларни 1917, 
1937, 1950, 1980 йилларда вақти-вақти билан қатағон қил-
гани тарихий ҳақиқат. Улар бундай даҳшатли қирғин услуб-
ларини қўллаш учун махсус баҳоналар (“босмачи”, “аксил 
инқилобчи”, “пахта иши”) ишлаб чиққан. 

Яқин-яқинларгача Дукчи эшон ё миллий озодлик 
ҳаракати аъзолари, жадидлар ҳақида нималарни би-
лардик? Деярли ҳеч нарсани, тўғрими? “Қўрқув” деган 
ҳадик қон-қонимизга сингиб кетгани ёлғонми? Ана эн-
ди ана шу балолардан қутулиш учун ҳаракат қилишимиз, 
керак бўлса биз ҳам янгича услублар ишлаб чиқишимиз 
шарт. Албатта, бу осонликча рўй бермаслигини вақт кўр-
сатяпти. Давлатимиз раҳбари ҳар доим такрор ва такрор 
таъкид лаётган билим, таълим ва тарбияни тўғри йўнал-
тириш, кучайтириш билангина онгимиз, тафаккуримизда 
ўзгариш содир бўлади. Бу жараён бошланган аллақачон. 
Демак, сиёсий билимларимизни ҳам ошириш асносида 
тарихий ҳақиқатларга тўғри баҳо беришимиз лозим.

Юртимизда тадбиркорлар, демак мулкдорлар қат-
лами шаклланди. Улар ҳаёт фақат бойлик орттиришдан 
иборат эмаслигини, бу мулкларни миллатимиз илм-фа-
ни ривожига сарфлаш орқали онгли равишда тараққиёт-
га эришишдек муқаддас вазифа ҳам борлигини англаб 
етишлари зарурати ҳам жадидлар ғояси эканлигини 
унутмасликлари даркор. 

Баҳром ИРЗАЕВ,
“Қатағон қурбонлари 
хотираси” давлат музейи 
бош илмий ходими, тарих
фанлари бўйича фалсафа 
доктори (PhD):

–  Унутмайликки, биз бугун муборак номларию қилиб 
кетган  тарихий хизматларини хотирлаётган ва тарғиб 
қилаётган зотлар мана шу тадбирда қатнашаётган ёшла-
римиз билан тенгдош эди. Масалан, “Адабиёт яшаса 
миллат яшайди” дея башорат қилган Чўлпон нари борса 
ўшанда йигирма ёшдан ўтиб-ўтмаган эди. Биламиз, ҳам-
ма замон ёшлар зиммасига ўз муаммоларини юклайди 
ва улар қандай бўлишидан қатъи назар, сиёсийми, ижти-
моийми, барчасига ечим топиш учун қўлни қўлга бериб 
бирлашиш керак. Абдулла Қодирий, Усмон Носир, Фит-
рат, Беҳбудий, Авлоний ва бошқа жадидларимиз ҳаёти, 
тақдири бизлар учун жуда катта сабоқ мактабидир. Бу-
гун орамизда минглаб, юзлаб ана шу табаррук инсонлар 
номлари қўйилган авлодлар давомчилари яшаяпти. Де-
мак, уларнинг эришолмаган эзгу мақсадлари, умидла-
ри, ғоялари сизу бизнинг тимсолимизда давом этмоғи 
керак-ку! Давлатимиз илмга чанқоқ иқтидорли  ёшлари-
мизни ҳар томонлама қўллаб-қувватлаб, хориждаги энг 
нуфузли олий ўқув юртларига бежиз ўқишга жўнатма-
япти. Бундай эътибор ва имконият замирида, энг авва-
ло, Ватанга, миллатга, халқимизга бўлган меҳр-муҳаббат 
туйғусини уйғотиш, кучайтириш ҳисси ётибди. 

Яна бир мулоҳаза шуки, энди биз фақат ўтмишда 
ўтган довруқли аждодларимиз билан фахрланибгина 
қолмасдан, ўзимиз ҳам уларга муносиб бўлиш учун ку-
рашмоғимиз керак. Бунинг учун таълим ва тарбияни 
бирламчи вазифа сифатида қанча тез ва мукаммал ўз-
лаштиролсак, Янги Ўзбекистонимиз пойдевори шунча 
мустаҳкам бўлади.

Мухтасар айтганда, O‘zLiDeP ҳузуридаги “Ёшлар 
қаноти” ташаббуси билан ташкил этилган “Тилда, фикр-
да, ишда бирлик” деб номланган тадбир рамзий маъно-
да ёшлар учун ўзига хос маҳорат сабоқлари бўлмоғига 
шубҳамиз йўқ.

Заҳробону ЖЎРАҚУЛОВА

ҚАШҚАДАРЁ ВИЛОЯТИ 
НИШОН ТУМАНИДА “ЯНГИ 
ЎЗБЕКИСТОННИ ЯШИЛ 
МАКОНГА АЙЛАНТИРАЙЛИК!” 
ШИОРИ ОСТИДА “ЁШЛАР 
ВА БИЗНЕСНИ ҚЎЛЛАБ-
ҚУВВАТЛАШ ЙИЛИ”ДА КЎЧАТ 
ЭКИШ МАВСУМИНИНГ 
БОШЛАНИШИ МУНОСАБАТИ 
БИЛАН КЎРГАЗМАЛИ АМАЛИЙ 
СЕМИНАР ТАШКИЛ ЭТИЛДИ. 

Вилоят, туман фермерлар кен-
гашлари мутахассислари, воҳадаги 
фермер, деҳқон хўжаликлари раис-
лари, томорқа ер эгалари, оилавий 
тадбиркорлар, ҳоким ёрдамчилари, 
ёшлар иштирок этган тадбирда Ўз-
бекистон Республикаси Президен-
тининг Иқтисодиёт соҳаларини ри-
вожлантириш, инвестиция ва ташқи 
савдо сиёсатини амалга ошириш 
масалалари бўйича маслаҳатчиси 
ўринбосари Шуҳрат Ғаниев, Олий 
Мажлис Қонунчилик палатаси Спи-
кери ўринбосари,  O‘zLiDeP Сиёсий 
Кенгаши Ижроия қўмитаси ҳамда 
Ўзбекистон фермер, деҳқон хўжа-
ликлари ва томорқа ер эгалари кен-
гаши раиси Актам Хаитов, Қишлоқ 
хўжалигида хизматлар кўрсатиш 
агентлиги раҳбари Маъмуржон Аб-
дуллаев ва бошқалар сўзга чиқиб, 
мамлакатимизнинг барча ҳудуд-
ларида Президентимиз ташаббу-
си билан амалга оширилаётган 
“Яшил макон” умуммиллий лойиҳа-
си доира сида кўчат экиш мавсуми 

уюшқоқлик билан олиб борилаёт-
гани, кейинчалик ҳар бир ниҳолни 
суғориш ва парваришлаш бораси-
даги масъулиятли вазифа ҳақида ту-
шунтириш-тарғибот ишларини олиб 
бориш зарурлигини алоҳида таъки-
дладилар. 

Масалан, Нишон туманида 600 
та фермер хўжалиги бўлиб, бу йил 
жами 150 минг туп, шундан 90 минг 
туп тут, 30 минг қайрағоч ва 30 минг 
жийда кўчатлари экилиши режа-
лаштирилган. Бугун туман далалари-
да кўчат экиш ишлари кекса отахон-
ларнинг тажриба ва йўл-йўриқлари 
асосида ҳамжиҳатликда олиб бо-
риляпти. Фермер хўжаликларига 
қарашли дала четларига тут, ток, 
жийда каби кўчатлар қадалмоқда. 
Сув тежамкорлигига эришиш мақ-

садида 155 чақиримлик каналлар ва 
ариқларни бетонлаш ишлари амалга 
ошириляпти. 

Албатта, экологиянинг бузили-
ши, атроф-муҳитнинг ифлослани-
ши ва иқлим ўзгаришининг салбий 
оқибатлари ҳар бир юртдошимизни 
огоҳ этиши керак. Табиат инжиқ-
ликларига қарши курашиш орқали 
иқтисодиёт барқарорлигини таъ-
минлай оламиз. Бугун Нишон тума-
ни маҳаллаларини кезар эканмиз, 
одамларнинг давлатимиз раҳбари 
ташаббусини қўллаб-қувватлаган 
ҳолда катта кўтаринкилик билан 
ободонлаштириш ва кўкаламзор-
лаштириш ишида фаол қатнашаётга-
нига гувоҳ бўлдик. Яна шуни алоҳи-
да таъкидлашни истардимки, экиш 
учун иқлимга мос кўчатлар танлан-
гандагина, уларни кўкартириш ва 
парваришлаш яхши самара беради.

Нишонлик миришкорларнинг 
кўчат етиштириш борасидаги ама-
лий ишлари таҳсинга сазовор. Ту-
мандаги “Наврўз” маҳалласида 
яшовчи Гулмат Турдиев фермер 
хўжалиги даласида 50 минг, “Умр 
бунёд кори” МФЙда яшовчи то-
морқачи Улуғбек Охмонов 20 минг 
туп тут кўчати етиштириб, фермер 
хўжаликлари ва хонадон эгаларига 
сотиш орқали мўмайгина даромад 
қилмоқда. Уларнинг кўчат етишти-
риш тажрибасини вилоятнинг барча 
туманларида оммалаштириш бора-
сида кўрсатмалар бердик.

Шу куни тумандаги “Ёшлар диё-
ри” МФЙ ҳудудидаги 1 гектар май-
донга 1 100 туп мевали ва манзарали 
дарахт кўчатлари экилиб, “Яшил ма-
кон” боғи яратилди.

“Яшил макон” умуммиллий 
лойи ҳаси доирасида Қамаши ту-
манидаги адирлар бағрида мевали 
боғ ташкил этишга бағишланган ил-
мий-амалий семинар ташкил этил-
ди. Тадбирда Фарғона вилоятида-
ги “Қува томорқа ер участкаларини 
ривожлантириш илмий-амалий мар-
кази” МЧЖ мутахассислари томо-
нидан мевали дарахт кўчатларини 
экиш, озиқлантириш, қатор орала-
рига ишлов бериш юзасидан амалий 
машғулотлар ўтказилди. Мутахас-
сис Аҳроржон Ўлмасовнинг таъки-
длашича, марказ тасарруфида 400 

гектар ер майдони бўлиб, ҳар йили 
100 хил мевали кўчатлар етиштири-
лади. Бу йил улар воҳа фермерлари 
ва томорқа ер эгаларига 100 минг 
тупга яқин кўчат етказиб беришни 
режалаштиришяпти. Бугунги тад-
бирга 2 минг дона бодом ниҳоллари 
олиб келишибди.  

Семинарда Актам Хаитов раҳ-
барлигидаги республика ишчи гу-
руҳи аъзолари ҳам қатнашиб, Пре-
зидентимиз ташаббуси билан амалга 
оширилаётган “Яшил макон” умум-
миллий лойиҳасини ҳар бир фуқаро 
қўллаб-қувватлаган ҳолда ҳовли-
си саҳнига бир дона бўлса ҳам кў-
чат ўтқазса, яхши ният билан экил-
ган ниҳоллар яшилликка бурканиб, 
чор-атрофга гўзаллик бахш этибги-
на қолмасдан, ҳавонинг мусаффо-
лигини таъминлаши, ширин-шакар 
мевалари эса аҳоли дастурхонини 
безашини алоҳида қайд этдилар.

–  Афсуски, бу борада кам-
чиликлар ҳам йўқ эмас. Масалан, 
Қамаши кенгликларини кўздан ке-
чирганимизда адирликлар ва йўл 
четларига ўтган йили экилган айрим 
кўчатлар қуриб қолганини кўрдик, 
– дейди O‘zLiDeP раиси Актам Хаи-
тов. –  Лалмикор ерга кўчат экишдан 
олдин, кейинчалик суғориш ҳақи-
да ўйлаш керак. Электр таъминоти 
доимо ҳам бўлмаслиги мумкин. Шу-
нинг учун плёнка қопламали ҳовуз-
лар ташкил этиб, куз-қишда йиғил-
ган сув захирасини қувурлар орқали 
томчилатиб суғоришда ишлатиш ях-
ши самара беради. Электр бор пайт-
да ҳовузни бир тўлдириб олсангиз, 
бир ҳафта томчилатиб суғоришга 
етади. Экилгани эмас, кўкаргани ҳи-
соб. Кўчатлар учун сарфланаётган 
маблағларни кўкка совуришимиз ке-
рак эмас. Бу йилдан эътиборан ҳар 
бир ҳудудда яратилган боғлар учун 
масъуллар белгиланади ва улар ҳар 
бир кўчатнинг кўкариши учун жавоб-
гар бўлади. 

Қашқадарёнинг гўзал табиати 
ҳамиша меҳмонларни ўзига мафтун 
этиб келади. Вилоят аҳолиси азал-
дан боғ яратишни эзгу анъанага 
айлантирган. “Янги Ўзбекистон-
ни яшил маконга айлантирайлик!” 
шиори остида ўтказилаётган кўка-
ламзорлаштириш ишларида депу-
татларимиз ва партиямиз аъзола-
ри фаоллик билан қатнашишлари 
керак. Бугунги кунда кўчат экиш 
ишлари барча корхона, ташкилот 
ва маҳаллаларда жадаллик билан 
олиб борилаётир. Депутатларимиз 
ўзи улғайган маҳалласи, таълим 
олган билим маскани ҳудудига кў-
чат экиб, бошқаларга ибрат бў-
лишяпти.

Давлатимиз раҳбари таъкид-
лаганидек, “Яшил макон” умуммил-
лий лойиҳаси бир йиллик тадбир 
эмас, балки мунтазам равишда қи-
лишимиз лозим бўлган эзгу амал-
дир. Дарҳақиқат, яшаб турган жойи-
мизни озода сақлаб, табиатга меҳр 
ва эътибор берсак, келажак авлод 
ҳам муносиб экологик шароитда 
яшайди. Бунинг учун эса кўчат экиб, 
кўкартириш, яшилликни кўпайтириш 
ниҳоятда муҳим. 

Мазкур ҳудуддан Чироқчи ту-
ман томорқачилик илмий-амалий 
маркази учун 80 гектар ер майдони 
ажратилган бўлиб, мавсум поёни-
га қадар 70 минг туп мевали дарахт 
кўчатлари экиш режалаштирилган. 
Семинар бўлиб ўтган куни 8 минг туп 
кўчат замин бағрига қадалди.

Сайфулла ИКРОМОВ,
“ХХI asr” мухбири

ЭНДИ   ЭКИЛГАНИ   ЭМАС, ЭНДИ   ЭКИЛГАНИ   ЭМАС, 

КЎКАРГАНИКЎКАРГАНИ  
ҲИСОБЛАНАДИҲИСОБЛАНАДИ

ОҲАНГАРОНДА 

ЯНГИ БПТ ОЧИЛДИ
КОРРУПЦИЯГА ЙЎЛ ЙЎҚ

O‘zLiDeP ФРАКЦИЯСИДА

“XXI ASR” ШАРҲИ

ЗУККО ЎҚУВЧИЛАР ЁДИДА БЎЛСА КЕРАК, АВВАЛГИ 
ШАРҲИМИЗДА БУГУНГИ КУННИ ЁРУҒ ҚИЛИШ “ТЎРТИНЧИ 
ҲОКИМИЯТ” ВАКИЛЛАРИНИНГ КУНДАЛИК ИШИ 
ЭКАНИ ХУСУСИДА АТРОФЛИЧА СЎЗ ЮРИТГАНДИК. 
ЎЗБЕКИСТОН РЕСПУБЛИКАСИ ПРЕЗИДЕНТИ, ҚУРОЛЛИ 
КУЧЛАР ОЛИЙ БОШ ҚЎМОНДОНИ ШАВКАТ МИРЗИЁЕВ 
РАИСЛИГИДА ЎТКАЗИЛГАН ХАВФСИЗЛИК КЕНГАШИНИНГ 
КЕНГАЙТИРИЛГАН ЙИҒИЛИШИ ТАФСИЛОТЛАРИНИ 
КУЗАТАР ЭКАНМИЗ, ЎТГАН ГАЛГИ МАВЗУНИ ИМКОН 
ҚАДАР КЕНГРОҚ МИҚЁСДА, ОЛДИНГИДАН-ДА ЧУҚУРРОҚ 
ТАҲЛИЛИ АСНОСИДА ДАВОМ ЭТТИРИШ ДОЛЗАРБ 
АҲАМИЯТ КАСБ ЭТАЁТГАНИНИ АНГЛАДИК.

Ҳарбий хизматчилар ва ёшларни ватанпарварлик 
руҳида тарбиялаш тизимини такомиллаштириш, миллий 
армиямизни янада ривожлантириш ва мамлакатимиз му-
дофаа қобилиятини мустаҳкамлаш, ҳарбий-маъмурий сек-
торлар ва мудофаа саноати фаолияти самарадорлигини 
ошириш масалалари муҳокама қилинган йиғилишда давлат 
раҳбари томонидан ахборот хавфсизлигини таъминлаш-
га ҳам жиддий эътибор қаратилди. Навқирон авлоднинг 
қалби ва онги учун том маънода кураш давом этаётган за-
монда ҳарбий-ватанпарварлик руҳидаги тарбиянинг ўрни 
нақадар муҳим экани алоҳида таъкидланди. Ҳаётга улкан 
орзу-умидлар билан кириб келаётган ёшларнинг фуқаро-
лик позициясини мустаҳкамлаш мақсадида медиа макон-
ни миллий контент билан тўлдириш шартлиги уқтирилди. 
Киберхавфсизлик эса миллий хавфсизлик соҳасидаги 
устувор йўналиш бўлиб қолишига урғу берилди. Рақамли 
маданиятни ошириш юзасидан кечиктириб бўлмайдиган 
вазифалар белгилаб олинди.

– Агар биз Ўзбекистон ахборот маконида миллий 
контент яратишни ўз қўлимизга олмас эканмиз, дунё
даги воқеаларга миллий манфаатларимиз нуқтаи 
назаридан баҳо бермас эканмиз, бу ишлар хориж-
дан туриб амалга оширилишига имкон яратиб берган 
бўламиз, – деди Шавкат Мирзиёев. – Чунки одамлар-
даги янгилик, таҳлилий маълумот, реал воқеаларга 
бўлган эҳтиёжни биз қондирмас эканмиз, буни бо-
шқалар қилади. Бунга мутлақо йўл қўйиб бўлмайди. 
Ҳар қандай танқидга жавоб бериш керак. Журналист 
ҳақ бўлса, буни тан олишимиз керак. Ноҳақ бўлса, 
унга тушунтириш орқали ёлғон хабарларнинг олдини 
олишга ўрганишимиз ва бутун жамиятимизга шуни ту-
шунтиришимиз керак.

Давлатимиз раҳбари ўз фаолиятининг дастлабки кун-
ларидан бошлаб очиқ жамият ғоясини илгари суриб кела-
ётгани ҳаммага аён. Блокланган ижтимоий тармоқларнинг 
очилиши, мухбирларнинг эмин-эркин ишлаши учун қулай 
шароит яратилгани, барча даражадаги раҳбарларнинг ом-
мавий ахборот воситалари билан яқин ҳамкорлик ўрнатга-
ни ана шу сиёсатнинг маҳсулидир.

Энг муҳими, журналистга бўлган муносабат ҳам адо-
лат тамойилига асосан шаклланмоқда. Истеъдодли ижод-
корлар ҳар адашганида унинг бошига уриб, зада қиладиган 
тизимга барҳам берилгани қувонарлидир. Чунки бундай 
ёндашув туфайли улар қўлини ювиб қўлтиққа ураётган, 
ҳақиқатни излашдан воз кечаётганди. 

Натижада медиа маконимизни ташқаридаги ёт шахс-
лар эгаллашга интилаётган эди. Шундай экан, жўяли ва 
асосли танқидни тан олиш, ёлғон ва туҳматга эса муносиб 
жавоб қайтара олиш кучига эга бўлган жамиятга айланиш-
га астойдил ҳаракат қилаётганимиз айни муддаодир. Но-
пок ва ёлғон ахборотни тарқатган журналистнинг хатоси 

ёки айбини бутун маданиятли дунёда бўлгани каби қону-
ний йўл билан исботлайдиган вақт келди.

Нобель мукофоти совриндори, нафақат ёзувчи, балки 
журналист ва файласуф сифатида танилган Альбер Камю-
нинг бир гапи бор: “Эркин матбуот яхши ёки ёмон бўли-
ши мумкин. Эрксиз матбуот эса ҳамиша ёмон бўлади”. 
Бошқача айтганда, ОАВ жиловланган мамлакат тараққий 
этганини ҳали биров кўрмаган.

Энди журналистларимиз не-не машаққатлар билан 
етиб келинган сўз эркинлигини улкан масъулият, Ва-
танни қалам билан ҳимоя қилишнинг зўр имконияти деб 
билмоғи лозим. Илгари мардлар юртга отилган ўққа кў-
крагини тутган бўлса, бугунги ахборот хуружига ақл ҳо-
силаси саналган холис маълумот қарши қўйилиши мақ-
садга мувофиқ. Тарихда урушлар улкан майдонларда 
бўлган. Лекин ўша майдонларнинг чек-чегараси бор эди. 
XXI асрдаги ахборот майдони эса ҳадсизлиги билан туб-
дан фарқланади. Виртуал оламдаги жангларда миллий 
манфаатларни ҳимоя қила олиш учун журналистнинг 
нафақат ватанпарварлик хислати, балки салоҳияти ҳам 
кучли бўлиши зарур.

Ривожланган мамлакатларда медиа йўлини танлаган 
талабалар мантиқий фикрлашга, баҳслашиш маданиятини 
шакллантиришга, таҳлил қила олиш ва шарҳлаш маҳора-
тига ўргатилади. Бизда-чи? Баъзи олимларнинг мулоҳаза-
ларига кўра, илгари онгсизлик онгли равишда авж олди-
рилгани учун ҳалиям унинг асоратидан қутула олмаяпмиз. 
Қалами ўткир айрим ҳамкасбларда эса шунчаки ҳиммат 
етишмаётгандек. Лоқайдликка енгилгандек улар.

Ватанпарварлик ва ҳиммат ҳақида ўйлаганимда, ҳа-

миша ҳазрат Алишер Навоий бобомизнинг томирларни-да 
титратадиган қуйидаги тўртлиги ёдимга тушаверади:

Тухм ерга кириб чечак бўлди,
Қурт жондин кечиб ипак бўлди.
Лола тухмичалик рағбатинг йўқми?
Ипак қуртичалик ҳимматинг йўқми?

Янги Ўзбекистоннинг янги миллий ғояси сифатли таъ-
лим ва самарали илм-фан негизида юқори интеллектуал 
даражали авлод асосига қурилиши кераклиги хусусида 
кўп гапирамиз. Бироқ бу ғояни барча тушунадиган тил-
да очиб бериш, таъсирчан тарғиботни таъминлашда, тан 
олайлик, оқсоқмиз. Инчунун, одамлар ижтимоий тармоқда 
айни мавзуда нима чиқса, шуни “истеъмол” қилишга маж-
бур. Демак, Президентимиз таъкидлаганидек, медиа ма-
конни миллий контент билан тўлдиришдек шарафли ва-
зифани уддалашга интилаётган журналистлар ростакам 
Ватан ҳимоячиларидир. 

“...Сизларнинг метин иродангиз, жанговар руҳин-
гиз ва шиддатингизга қараб, Ватанимиз мустақиллиги, 
халқимизнинг тинч ва осойишта ҳаёти, сарҳадларимиз 
дахлсизлиги мустаҳкам, ишончли қўлларда эканини 
янада чуқур ҳис этмоқдамиз”.

Бу сатрлар Шавкат Мирзиёевнинг Ватан ҳимоячила-
рига йўллаган табригидан олинди. Ана шу биргина жум-
лада тарих ва келажак акс этиб турганини илғаш қийин 
эмас. Янги Ўзбекистонни барпо этиш йўлида эришилаёт-
ган ютуқларда она замин посбонлари, ота макон қалқон-
ларининг муносиб ҳиссаси борлиги ҳақиқат.

Байрам қутловида “Халқ ва армия – бир тану бир 
жондир” деган эзгу ғоя асосида ёшларни ҳарбий-ва-
танпарварлик руҳида тарбиялашга алоҳида эътибор қа-
ратилгани диққатимизни тортди. Ватан ҳимоячилари 
тараққиёт, тинчлик-осойишталик ва барқарорликнинг 
ишончли кафолати сифатида намоён бўлаётгани хотир-
жамлик бағишлади. Жаҳон миқёсидаги ҳозирги таранг 
вазиятда бу ўта муҳим жиҳат. Модомики, “Ўзбекистон – 
2030” стратегиясида мамлакат хавфсизлиги ва ҳудудий 
яхлитлигини кўз қорачиғидек асраб-авайлаш, жамиятда-
ги тотувликни янада мустаҳкамлаш масалалари устувор 
йўналиш этиб белгилангани бежиз эмас.

Ватан ҳимоячилари дея атаётганимиз фидойи журна-
листлар зиммасида яна бир улкан вазифа турибди. У ҳам 
бўлса, юртдошларимизни, айниқса, ёш авлодни улуғ аждод-
ларимиз, довруқли бобо-момоларимиздан фахрланиш билан 
чекланмасдан, уларга муносиб ворис бўлишга даъват этиш-
дир. Акс ҳолда, қаҳрамон шоиримиз Абдулла Орипов синга-
ри ўксиниб қолишимиз мумкин: “Ўтираверибман буюкман 
дея, манзилга етибди қанча карвонлар”.

Бугунги журналистикамизнинг баъзи “фронт”ларда 
имкониятни бой бераётгани соҳа ходимларининг кўпчи-
лигида билим етишмаслигига бориб тақалади, назаримда. 
Биз кейинги йилларда чет эллардан ўрганишга ҳаракати-
мизни кўрсатяпмиз-у, хориждаги тараққиётнинг асл моҳи-
ятига бироз беэътибормиз. Масалан, қанча мутахассис-
ларимиз АҚШнинг Гарвард университетида таҳсил олиб 
келишди. Аммо ана шу таълим даргоҳининг “Билим олиш 
азоби – вақтинча, билимсизлик азоби – умрбод” тарзида-
ги сабоқларга ёндашувини олиб келиб, ўзимизда жорий 
этолмадик. Қисқаси, ёшларни илмга рағбатлантириш йў-
лини тополмаяпмиз – мана, муаммо қаерда!

Мисол учун, “Янги Ўзбекистон армияси мамлакат қуд-
рати, юксак ғурур ва садоқат тимсолидир!” шиори ости-
даги ҳарбий-ватанпарварлик ойлигининг мазмун-моҳия-
тини таъсирчан тарзда ёритиб бера олмаганимиз сабаби 
ҳам билим ва салоҳият етишмаслигидан аслида. Устозлар 
ибораси билан айтганда, “шаблон” жумлаларнинг ҳар бир 
ахборотда такрорланавериши одамларни бездириб юбор-
гани туфайли юқорида таъкидлаганимиз ахборот майдо-
нининг бир қисмини ўзгалар эгаллаяпти. Шунинг учун ҳам 
бугунги мураккаб глобаллашув даври наинки мамлакати-
миз ҳарбийлари, балки кенг жамоатчилик, бутун халқи-
миздан янада ҳушёр ва огоҳ бўлишни, юртимиз келажаги, 
фарзандларимиз тақдирига катта масъулият билан қараш-
ни тақозо этмоқда.

Ҳозирги ёшларнинг аксарияти виртуал дунёни 
ҳақиқий дунё сифатида тасаввур қилади. Бинобарин, улар 
ҳаёт завқини шу оламдан қидираётир. Бу ўта хавотирли 
жараён. Унинг олдини олиш учун велосипедни қайта их-
тиро қилиш шарт эмас. Жадидлар йўлидан боришнинг ўзи 
кўплаб муаммоларимизга ечим топиб беради. Зеро, Аб-
дулла Авлоний айтганидек, тарбия ила дарс орасида фарқ 
бор. Дарс олувчи – билувчи, тарбия олувчи – амал қилувчи 
демак. Ушбу ҳикмат моҳиятини эса журналистлар очиб бе-
риши даркор. Шунчаки очиб беришмас, балки ушбу иншо-
ларнинг ижтимоий тармоқларга кўчиб, ёшлар ўқийдиган 
қизиқарли манбага айланишига эришиш керак. 

Бунда жадидлар матбуоти сингари, ҳақиқат – очиб 
сўзлашдир, тамойилига амал қилиш орқали чиндан ҳам 
Ватан ҳимоясида қалам билан тура оламиз...

Озод РАЖАБОВ,
“XXI asr” шарҳловчиси

ЖУРНАЛИСТЛАР ҲАМ ВАТАН ҲИМОЯЧИЛАРИДИР
ҲОЗИРГИ ГЛОБАЛЛАШУВ ДАВРИДА БУТУН ДУНЁДА АХБОРОТ УРУШЛАРИ ТОБОРА АВЖ ОЛАЁТГАН, БИРБИРИНИ ИНКОР  

ЭТАДИГАН МАЪЛУМОТЛАР КЎПАЙГАН ЎТА НОЗИК ВА МУРАККАБ ШАРОИТДА “ЖАМИЯТ САНИТАРЛАРИ” ЗИММАСИГА НИҲОЯТДА  
МАСЪУЛИЯТЛИ ЮМУШЛАР ЮКЛАНГАНИ ҲЕЧ КИМГА СИР ЭМАС.  

O‘zLiDeP ТОШКЕНТ 
ВИЛОЯТ КЕНГАШИ 
ТОМОНИДАН 
“ЎЗБЕКИСТОН – 
2030” СТРАТЕГИЯСИ: 
ТИББИЁТНИ 
РИВОЖЛАНТИРИШ – 
СОҒЛОМ ҲАЁТ ГАРОВИ” 
МАВЗУСИДА ДАВРА 
СУҲБАТИ ЎТКАЗИЛДИ.

Мамлакатимизда бар-
ча учун қулай, сифатли ва 
профессионал тиббиёт та-
рафдори бўлган Ўзбекистон 
Либерал-демократик парти-
яси бошқа соҳалар қатори 
соғлиқни сақлаш тизимини 
ислоҳ қилиш жараёнида ҳам 
қатор таклиф ва тарғибот 
тадбирлари орқали фаол 
иштирок этмоқда.

O‘zLiDeP Сиёсий Кен-
гаши Ижроия қўмитаси та-
шаббуси билан партиянинг 
Тошкент вилоят кенгаши то-
монидан Оҳангарон туман 
тиббиёт бирлашмасида “Ўз-
бекистон-2030” стратегияси: 
тиббиётни ривожлантириш 
– соғлом ҳаёт гарови” мав-
зусида ўтказилган мулоқот 
ҳам айни мақсадда ташкил 
қилинди. 

Унда Олий Мажлис Қо-
нунчилик палатаси депу-
татлари Атхам Назирқулов 
ва Мавлуда Ибрагимова, 
O‘zLiDeP Сиёсий Кенгаши 
Ижроия қўмитаси бўлим му-
дири Севара Муслимова, ви-
лоятдаги тиббиёт муассаса-
лари раҳбар ва ходимлари, 

партия фаоллари иштирок 
этишди. 

Учрашувда сўнгги йил-
ларда тиббиёт соҳасида 
жиддий ислоҳотлар амалга 
оширилаётгани ва мамлакат 
ривожининг муҳим фунда-
ментал асосларини қамраб 
олган “Ўзбекистон-2030” 
стратегиясида ҳам ушбу 
соҳани янада ривожланти-
риш масалаларига катта эъ-
тибор қаратилгани айтиб 
ўтилди. Ушбу ҳужжатга кўра, 
аҳолига тиббий хизматларни 
янада яқинлаштириш бораси-
даги ислоҳотлар натижасида 
350 минг нафар диабет ва 1,5 
миллион нафар юрак-қонто-
мир касаллиги бор беморлар 
тўлиқ даволанади. Гўдаклар-
да ирсий касалликлар бўйи-
ча селектив скрининг текши-
рувлар қамрови камида 50 
фоизга оширилади. Натижа-
да болалар ўртасида ирсий 

касалликлар икки баробарга 
қисқаради.  

Мулоқот давоми-
да соҳада эришилаётган 
ютуқлар ва тизим ривожига 
доир таклифлар илгари су-
рилди.

Шунингдек, тадбирда 
туман тиббиёт бирлашмаси 
ҳузурида бошланғич партия 
ташкилоти очилгани эълон 
қилинди. O‘zLiDeP сафида 
бирлашиш истагини билдир-
ган бир гуруҳ раҳбар ва хо-
димларнинг хоҳишлари ино-
батга олиниб, “Оҳангарон 
туман тиббиёт бирлашмаси 
БПТ” нинг янги аъзоларига 
партия қуйи бўғинига асос 
солинганидан далолат бе-
рувчи гувоҳнома топширил-
ди. 

Зуҳро МИРЗОҲАМДАМОВА,
O‘zLiDeP Тошкент вилоят 

кенгаши бўлим мудири

Тўлқин КАРИМОВ,
Олий Мажлис Қонунчилик 
палатаси депутати, 
O‘zLiDeP фракцияси аъзоси:

– Мамлакатимизда миграция ва фуқа-
роликни расмийлаштиришда фуқароларга 
ҳамда Ўзбекистон Республикаси ҳудудида 
доимий яшовчи чет эл фуқаролари ва фуқа-
ролиги бўлмаган шахсларга қўшимча қулай-
ликлар яратиш бўйича кенг кўламли ишлар 
амалга оширилмоқда.

Шунинг баробарида соҳадаги маъму-
рий ҳуқуқбузарликларни уларнинг ижтимо-
ий оғирлик даражасидан келиб чиққан ҳол-
да қайта кўриб чиқишга зарурат ортмоқда. 
Жумладан, жарима тарзидаги маъмурий 

жазоларнинг миқдорини мақбуллаштириш, 
маъмурий иш кўриб чиқилишида аҳоли-
нинг оворагарчилиги, коррупция ҳолатлари 
ҳамда ортиқча бюрократик тўсиқларни бар-
тараф этиш бугуннинг долзарб вазифала-
ридандир.

Эмма АСЛАНОВА,
Олий Мажлис Қонунчилик 
палатаси депутати, 
O‘zLiDeP фракцияси аъзоси:

– Таклиф этилаётган қонун лойиҳаси 
билан маъмурий жазолар миқдорини ка-
майтириш, уларни бир хил кўринишга кел-

тириш, маъмурий ҳуқуқбузарликларнинг 
хавфлилик даражасини инобатга олган 
ҳолда ҳамда аҳолига енгилликлар яратиш-
ни таъминлаш мақсадида зикр этилган ко-
декснинг бир қатор моддасига ўзгартиш-
лар киритиляпти.

Мунозаралар давомида қонун лойи-
ҳасининг аҳамияти ва айни чоғдаги зару-
ратига эътибор қаратган ҳолда, партия-
мизнинг мақсад ва вазифаларидан келиб 
чиқиб, лойиҳани янада такомиллаштириш, 
пишиқ-пухта ҳолатга келтириш бўйича 
фикр- мулоҳаза ва таклифларимизни бил-
дирдик. Қонун лойиҳасида назарда тутила-
ётган янгиликлар ҳуқуқни қўллаш амалиёти 
ва маъмурий ишларни кўриб чиқишда ор-
тиқча бюрократия ҳамда коррупциянинг ол-
дини олишга хизмат қилади.

Қонун ташаббускорлари берилган 
таклифлар асосли эканлигини қайд эт-
ган ҳолда, кўтарилган саволлар юзасидан 
асослантирилган жавобларини беришди. 
Қизғин муҳокамалардан сўнг қонун лойи-
ҳаси фракциялар аъзолари томонидан қўл-
лаб-қувватланди.

Йиғилишда парламент қуйи палатаси-
нинг “Ўзбекистон Республикаси қурилиш 
тармоғини модернизация қилиш, жадал 
ва инновацион ривожлантиришнинг 2021–
2025 йилларга мўлжалланган стратегия-
си доирасида амалга оширилаётган ишлар 
тўғрисида”ги сўровига Қурилиш ва уй-жой 
коммунал хўжалиги вазири Б. Закировнинг 
жавоби ҳам кўриб чиқилди.

Нурхон ЭЛМИРЗАЕВА,
“XXI asr” мухбири

ОЛИЙ МАЖЛИС ҚОНУНЧИЛИК ПАЛАТАСИДАГИ ЎЗБЕКИСТОН ЛИБЕРАЛ-ДЕМОКРАТИК  
ПАРТИЯСИ ФРАКЦИЯСИ ЙИҒИЛИШИДА “ЎЗБЕКИСТОН РЕСПУБЛИКАСИНИНГ  

МАЪМУРИЙ ЖАВОБГАРЛИК ТЎҒРИСИДАГИ КОДЕКСИГА МИГРАЦИЯ ВА ФУҚАРОЛИКНИ  
РАСМИЙЛАШТИРИШ СОҲАСИНИ ТАКОМИЛЛАШТИРИШГА ҚАРАТИЛГАН ЎЗГАРТИШЛАР  

КИРИТИШ ҲАҚИДА”ГИ ҚОНУН ЛОЙИҲАСИ КЎРИБ ЧИҚИЛДИ.

14 ЯНВАРЬ – ВАТАН ҲИМОЯЧИЛАРИ КУНИ

Қишлоқ аҳлининг ҳаёти, тирикчилиги 
деҳқончиликдан. Ер билан тиллаша оладиган, 
ўз ишининг кўзини биладиган, доим янгилик 
излайдиган тиниб-тинчимас фермерлар ту-
файли соҳа жадал ривожланмоқда. Янги иш 
ўринлари яратилиб, қишлоқ хотин-қизлари-
нинг ўз-ўзини банд қилишларига имкон яра-
тилмоқда. Партиямиз фаоли, “Ишбилармон 
аёл – 2022” танлови ғолиби Озода Эргаше-
ва томонидан амалга оширилаётган хайрли 
ишлар фикримиз исботи десак муболаға қил-
маймиз.

Аслида томорқа хизмати кўрсатишга их-
тисослашган мазкур кластер фаолияти та-
ниқли тадбиркор, “Меҳнат шуҳрати” ордени 
соҳибаси, халқ депутатлари Шароф Рашидов 
туман кенгаши депутати Шарофат опа Норие-
ва томонидан йўлга қўйилган эди. 

Маслакдошимиз  тумандаги “Олмачи” 
МФЙга ҳоким ёрдамчиси этиб тайинлангач, 

ўзи бошлаган ишни шогирди Озодахонга топ-
ширди. Бу бежиз эмас. Чунки ёш тадбиркор 
болалигидан опанинг изидан қолмади. Йиллар 
давомида бу фидойи аёлнинг даъвати билан 
мини-трактор бошқаришдан тортиб, чорва-
чилик, боғдорчилик, гулчиликнинг сир-сино-
атларини тўлиқ ўрганди. Энг муҳими, одам-
лар билан муомала қилиш, уларнинг кўнглига 
йўл топиш, кексаларнинг дуоларини олиш ҳар 
қандай ишнинг ривожида муҳим ўрин тутиши-
ни англаб етди.

Ахир ҳазил гапми, “Гулчи опа томорқа 
хизмати” МЧЖ  кластерида  100 нафарга 
яқин киши доимий иш билан таъминланган. 

“Аёллар дафтари”да турган хотин-қизларни 
касб-ҳунарга ўқитиш мақсадида кластер қо-
шида ташкил қилинган ўқув марказида 500 
нафар аёл гулчилик, паррандачилик, чорвачи-
лик ва бош қа соҳаларни тамомлаб, ўз фаоли-
ятини бошлаш имкониятига эга бўлишди.

Яқинда яна бир ташаббусга қўл урил-
ди. Шу пайтгача маҳалладаги хонадонлар-
да гул етиштиришни йўлга қўйиш мақсади-
да кичик иссиқхоналар ташкил қилинаётган 
эди. Эндиликда ушбу иссиқхоналарда қу-
лупнай  етиштиришга киришилди. Бу серда-
ромад соҳанинг сир-асрорларини пухта ўр-
ганган устоз-шогирд маҳалладаги элликдан 

ошиқ хонадон соҳибаларига  гулчилик билан 
бирга қулупнай етиштиришни ўргата бошлаш-
ди. Аҳамиятли томони, ажратилган субсидия 
маб лағлари эвазига хонадонларда ярим со-
тихли иссиқхоналар қуриб беришдан тортиб, 
кўчат етказиш, ўқув машғулотлари ташкил қи-
лиш, йўл-йўриқлар кўрсатишгина эмас, балки 
етиштирилган маҳсулотни бозор нархида со-
тиб олишга ҳам кўмаклашилди.

– Ҳоким ёрдамчилари уйимизга келиб, 
томорқа хизматини йўлга қўйишга кўмакла-
шишини айтиб, ҳовлимизга кичик иссиқхона 
қуриб беришди. Гул кўчатлари билан таъмин-
лашди, – дейди “Олмачи” МФЙда истиқомат 
қилувчи Холдорой Ҳусанова. – Бугунги кунда 
ҳаётимни шу машғулотсиз тассаввур қила ол-
майман. Узоқ вақт соғлиғимдаги муаммолар-
дан азият чекаётган эдим.  Ишонасизми, то-
морқачилик билан шуғуллана бошлаганимдан 
буён саломатлигим ҳам аста-секин тикланди.

Бу каби чин юракдан айтилаётган мин-
натдорлик сўзларини бугун тумандаги кўп-

лаб хонадон соҳибаларидан эшитиш мумкин. 
Устоз-шогирд тадбиркорлар эса маҳалла аҳ-
лига ёрдам кўрсатиш билан бирга, ҳудудда 
қулупнай етиштиришни  ривожлантиришга 
жиддий киришишган. Айни пайтда 1 гектар 
майдондаги замонавий иссиқхонада қулупнай 
ва унинг кўчатлари етиштириляпти.

Бир пайтлар ўзининг оддийгина ҳовлиси-
да гул етиштирган маҳали жиззахлик Шаро-
фат Нориевага ишониб-ишонмаганлар энди 
ҳайратда. Сабаби, унинг Озода Эргашевага 
ўхшаган садоқатли, меҳнатсевар шогирдла-
рига ҳамманинг ҳаваси келаётгани ҳам рост. 
Нега десангиз, бу уддабурон аёлларнинг фи-
дойи меҳнати туфайли Жиззахда тадбиркор-
ликнинг яна бир тури, яъни кўпчиликни банд 
этиш қувватига эга қулупнай етиштириш би-
лан боғлиқ ишлар неча юзлаб оилаларга қў-
шимча даромад олиб кираётгани бор гап.

Баҳром МИРЗАҚОБИЛОВ,
“XXI asr” мухбири

БУГУН БОЗОР КЕЗГАН ОДАМ 
РАСТАЛАРДА САЛ КАМХАРЖРОҚ 
ОДАМНИНГ ҲАМ “КИССАСИ 
КЎТАРАДИГАН”, ЭНГ ТАЪБИ НОЗИК 
ХАРИДОРНИНГ ҲАМ КЎНГЛИГА 
ЎТИРАДИГАН ҚИШЛОҚ ХЎЖАЛИГИ 
МАҲСУЛОТЛАРИ КЎПЛИГИГА 
ГУВОҲ БЎЛИШИ МУМКИН. БУ МЎЛ-
КЎЛЧИЛИК – ЮРТИМИЗДА СЎНГГИ 
ЙИЛЛАРДА АГРАР СОҲАДА АМАЛГА 
ОШИРИЛАЁТГАН ИСЛОҲОТЛАРНИНГ, 
ФЕРМЕР ВА ДЕҲҚОН 
ХЎЖАЛИКЛАРИДА, ТОМОРҚАЛАРДА 
ФАОЛИЯТ ОЛИБ БОРАЁТГАН  
МИНГЛАБ ОДАМЛАРНИНГ  УЛКАН 
МЕҲНАТИ САМАРАСИ, АЛБАТТА.

ИМКОНИЯТ МАЙДОНИ

АСЛИДА АГРОВОЛЬТАИКА ТАРИХИ XX АСРНИНГ 
ОХИРИГА, АНИҚРОҒИ, 1980-ЙИЛЛАРГА БОРИБ 
ТАҚАЛАДИ. ЛЕКИН ЎШАНДА БУНДАЙ ТЕХНОЛОГИЯ 
ЯРАТИЛИШИ МУМКИНЛИГИ БИЛАН БОҒЛИҚ 
ҚАРАШЛАРНИ АФСОНА ДЕБ ҲИСОБЛАШГАН. XXI 
АСРНИНГ БОШИДА ЭСА ИХТИРОЧИЛАРНИ КАЛАКА 
ҚИЛГАНЛАРНИНГ ЎЗИ УЯЛИБ ҚОЛГАН. ЭНДИЛИКДА 
АГРАР ТАРМОҚДА МАЗКУР ЯНГИЛИК ТОБОРА КЕНГ 
ҚУЛОЧ ЁЗМОҚДА. 

Ҳозирги кунда бутун дунёда иқлим ўзгариши деган 
тушунча кенг қўлланилаётгани ҳеч кимга сир эмас. Му-
аммонинг ечими хусусида бош қотираётган олимлар эса 
халқ хўжалигида қайта тикланувчи  ва барқарор энер-
гия манбаларига ўтиш зарурлигига қайта-қайта эътибор 
қаратишмоқда. 

Қуёш энергетикаси қайта тикланадиган энерги-
янинг энг истиқболли манбаларидан бири ҳисобла-
ниб, кўплаб мамлакатларда муқобил энергия сифа-
тида фойдаланилмоқда. Ўзбекистоннинг маҳаллий 
иқлим шароити ва қуёш энергетикаси салоҳиятини 
ҳисобга олган ҳолда агровольтаикани ривожланти-
риш ниҳоятда долзарб масаладир. Бу жараён қи-
шлоқ хўжалиги самарадорлигини ошириш ва эко-
логик барқарорликни таъминлашда ўта муҳим ўрин 
тутади.

Aгровольтаика бу – қуёш панелларини қишлоқ хў-
жалигига мўлжалланган ер участкаларида ёки экинлар 
устига ўрнатиш технологиясидир. У бир вақтнинг ўзида 
ҳам электр энергиясини ишлаб чиқаради, ҳам экин-
ларни ноқулай обҳаводан, қуёш тик кўтарилгандаги 
зарарли нурлардан ҳимоя қилади. Бошқача айтган-
да, буғланишни камайтириш ҳисобига экинларнинг 
ўсиши учун қулай шартшароит яратадиган комбина-
цияланган тизимдир. 

Диққатга сазовор томони шундаки, мамлакатимиз 
ҳудуди агровольтаика технологиясидан фойдаланишда 

бошқа ҳудудларга қараганда бир қатор афзалликларга 
эга.

Биринчидан, диёримизнинг серқуёшлиги ва қиш-
лоқ хўжалиги майдонларининг кенглиги туфайли қайта 
тикланувчи энергия борасида улкан салоҳиятни вужуд-
га келтиради. Қуёш панелларини муайян баландликда 
жойлаштириш учун ушбу ерлардан фойдаланиш электр 
энергиясини ишлаб чиқаришни бир неча баробарга  
оширади ва табиатга зарар келтирадиган кўмир каби 
анъанавий энергия манбаларига қарамликни камайти-
ришга имконият яратади.

Иккинчидан, далаларга қуёш панелларини ўрна-
тиш ўсимликлар учун соя ва ҳимояни таъминлайди. Бу 
жиҳат, айниқса, юқори ҳарорат ва қуёш нурлари экин-
ларга салбий таъсир кўрсатиши мумкин бўлган иссиқ 
ҳудудларда жуда муҳимдир. Бундан ташқари, агроволь-
таикадан фойдаланиш қишлоқ хўжалигида сув сарфи-
ни камайтиради. Чунки буғланиш камайиши боис туп-
роқдаги намлик анчагача сақланиб туради.

Учинчидан, агровольтаикани ривожлантириш қиш-
лоқларда янги иш ўринлари яратиш ва инфратузилмани 
ривожлантиришга хизмат қилади. Қуёш панелларини 
далага ўрнатиш ва уларга хизмат кўрсатиш энергетика 
ҳамда қишлоқ хўжалиги мутахассислари ўртасида ҳам-
корликни кучайтириш, пировардида, иқтисодий ўсишни 
сезиларли равишда оширишга ёрдам беради.

Мухтасар айтганда, агровольтаикани юртимиздаги 
қишлоқ хўжалиги майдонларида ўрнатиш ва ундан са-
марали фойдаланиш тизимини кенг жорий қилиш ҳар 
жиҳатдан наф келтиради. Фермерлар ва агрокластер-
лар эгалари ушбу қулайликни қанча тез англаб етишса, 
шунча яхши. 

Шаҳзод ШУҲРАТБЕКОВ,
O‘zLiDeP Сиёсий Кенгаши Ижроия қўмитаси

Бизнес тузилмалар ва фермерлар билан 
ишлаш бўлими етакчи мутахассиси

АГРОВОЛЬТАИКА – АГРОВОЛЬТАИКА – 
замонавий технологиязамонавий технология

Ушбу “яшил” энергия манбаидан қишлоқ хўжалигида фойдаланиш  
ҳам қулай, ҳам самарадор

“БИЗ СИЗГА ТАЯНАМИЗ!”“БИЗ СИЗГА ТАЯНАМИЗ!”

ВАТАНПАРВАРЛАРНИ  ВАТАНПАРВАРЛАРНИ  
ТАРБИЯЛАГАНИ УЧУН...ТАРБИЯЛАГАНИ УЧУН...

ТОШКЕНТ ШАҲРИ 🏻🏼🏽🏾🏿

БУХОРО 🏻🏼🏽🏾🏿

ВАТАНИМИЗ МУСТАҚИЛЛИГИ, 
ХАЛҚИМИЗНИНГ ТИНЧ, ЭРКИН ВА 
ФАРОВОН ҲАЁТИНИНГ МУСТАҲКАМ 
КАФОЛАТИ БЎЛГАН ЎЗБЕКИСТОН ҚУ-
РОЛЛИ КУЧЛАРИ ҒОЯТ МУРАККАБ ВА 
АЙНИ ПАЙТДА ШОНЛИ ШАКЛЛАНИШ 
ЙЎЛИНИ БОСИБ ЎТДИ. 

Айниқса, кейинги йилларда олиб 
борилаётган туб ислоҳотлар натижа-
сида миллий армиямиз ҳар қандай 
хавф-хатарга муносиб зарба бера 
оладиган қудратли, тезкор ва сама-
рали кучга айланиб бормоқда. Бу-
ларнинг барчаси бутун халқимизда, 
айниқса, ёшларимизда миллий ар-
миямиз билан фахрланиш туйғусини, 
Ватан ҳимоячисидек шарафли касбга 
ҳурмат-эҳтиром ҳиссини уйғотмоқда. 

Қутлуғ сана муносабати билан 
ёшларни ҳарбий ватанпарварлик 
руҳида тарбиялаш, O‘zLiDePнинг бу 
борадаги мақсад ва вазифаларини 
амалга оширишга қўшаётган салмоқ-
ли ҳиссаси учун партия Когон шаҳар 
кенгаши раиси, маҳаллий кенгаш де-
путати Муродилло Аҳмедов “Ёшлар-
ни ватанпарварлик руҳида тарбия-

лаш учун” кўкрак нишони билан 
тақдирланди. 

Тадбир давомида янграган Ва-
тан, тинчлик, ёшлик ва эзгуликни та-

раннум этган  куй-қўшиқлар барчага 
хушнудлик бахш этди.

O‘zLiDeP матбуот хизмати

O‘zLiDeP ТОШКЕНТ ШАҲАР  ВА 
ШАЙХОНТОҲУР ТУМАН КЕНГАШЛАРИ 
ЎЗБЕКИСТОН РЕСПУБЛИКАСИ ҚУРОЛ-
ЛИ КУЧЛАРИ ТАШКИЛ ЭТИЛГАНИНИНГ 
32 ЙИЛЛИГИ ҲАМДА 14 ЯНВАРЬ – ВА-
ТАН ҲИМОЯЧИЛАРИ КУНИ МУНОСАБА-
ТИ БИЛАН ТАДБИР ТАШКИЛ ЭТДИ.

Ўзбекистон халқаро ислом ака-
демиясида “Янги авлод кадрлари” 
лойиҳаси доирасида ўтган ушбу ан-
жуманда партия  шаҳар кенгаши ра-

иси, депутат Равшан Фозилов, шаҳар 
кенгаши аппарат раҳбари Гавҳарой 
Тўхтасинова, Шайхонтоҳур туман 
кенгаши раиси, депутат Абдуазиз Аб-
дураззоқов, Қуролли кучлар фахрий-
лари ва фаоллар, талабалар қатнаш-
ди. 

Нотиқлар таъкидлаганидек, юр-
тимизда ёшларни ҳарбий-ватанпар-
варлик, юксак маънавий, ахлоқий 
қад риятлар руҳида тарбиялаш бўй-
ича тизимли ишлар амалга оши-
рилмоқда.  Ватанпарварлик давлат 
сиёсатининг маънавий асоси ҳисо-

бланади ва жамиятни ҳар томонлама 
ривожлантириш борасида энг муҳим 
сафарбар этувчи куч сифатида намо-
ён бўлади.  Дарҳақиқат, ёш авлод ва-
киллари қалбида Янги Ўзбекистонга 
муносиб бўлиш, ислоҳотларга дахл-
дорлик ҳиссини шакллантириш усту-
вор аҳамият касб этаётир. 

Тадбир сўнгида фахрийларга 
партия томонидан ташаккурнома ва 
эсдалик совғалари, сиёсий куч сафи-
га қабул қилинган ёшларга аъзолик 
гувоҳномалари тантанали равишда 
топширилди.

ЭКОЛОГИКЭКОЛОГИК
ТОШКЕНТ ҲАВОСИ ИФЛОСЛАНИШ 

ДАРАЖАСИ ОШГАНЛИГИ БЎЙИЧА ДУНЁ 
РЕЙТИНГЛАРИДА ЮҚОРИ ЎРИНДА 
ЭКАНЛИГИ ҲАҚИДА ҚАЙТА-ҚАЙТА БОНГ 
УРИЛМОҚДА. ҲАВОДАГИ МАЙДА ЗАРАРЛИ 
ЗАРРАЧАЛАР МИҚДОРИ МЕЪЁРДАН 
25 БАРОБАР ЮҚОРИ ЭКАНЛИГИ 
ҚАЙД ЭТИЛДИ ҲАМ. ХЎШ, ИФЛОС 
ҲАВОНИНГ ИНСОНГА ТАЪСИРИ ҚАНДАЙ? 
БУТУНЖАҲОН СОҒЛИҚНИ САҚЛАШ 
ТАШКИЛОТИНИНГ ИЗОҲ БЕРИШИЧА, 
СИЗУ БИЗ КУНУ ТУН НАФАС ОЛАЁТГАН 
ҲАВОНИНГ ИФЛОСЛИГИ ТУРЛИ ЖИДДИЙ 
КАСАЛЛИКЛАР (МАСАЛАН, ЎПКА 
САРАТОНИ, ИНФАРКТ ВА ИНСУЛЬТДАН 
ВАФОТ ЭТАЁТГАН ҲАР УЧ БЕМОРНИНГ 
БИТТАСИ АЙНАН ҲАВОНИНГ ИФЛОСЛИГИ 
ТУФАЙЛИ ШУНДАЙ ХАСТАЛИКЛАРГА 
ЧАЛИНГАНИ АЙТИЛМОҚДА) КЕЛТИРИБ 
ЧИҚАРАЁТГАНИДАН НЕГА ХАВОТИРГА 
ТУШМАЯПМИЗ? ЭКОЛОГИК ФОЖИАЛАР 
ОРТИДА НИМАЛАР ТУРИБДИ? БУ 
ХАВФ-ХАТАРНИНГ ОЛДИНИ ОЛИШ 
УЧУН ҚАНДАЙ ЧОРАЛАР КЎРИШ 
КЕРАК? НАФАҚАТ ТОШКЕНТ, БАЛКИ 
МАМЛАКАТИМИЗНИНГ БОШҚА 
ҲУДУДЛАРИДА АҲВОЛ ҚАНДАЙ? 

Бу каби адоқсиз саволларга баҳоли қуд-
рат жавоб топмоқ умидида Ўрмон хўжалиги 
агентлиги Ўрмонларни қайта тиклаш ва 
барпо этишни мониторинг қилиш бошқар-
маси бош мутахассиси,  биология фанла-
ри номзоди Ҳожимурод ТОЛИПОВга муро-
жаат қилдик.

–  Экология билан боғлиқ муаммо-
лар фақат Ўзбекистондагина эмас, бутун 
дунёда глобал тус олмоқда. XXI асрда ин-
сониятни жиддий ташвишга солаётган му-
аммолардан бири атроф-муҳит ифлосла-
ниши ва атмосферага чиқарилаётган турли 
чиқинди газларнинг инсон саломатлигига 
зарарининг олдини олишдир, –  дейди суҳ-
батдошимиз. –  Зеро, экологик муаммо че-
гара билмайди, мамлакатлараро трансче-
гаравий муаммоларни келтириб чиқаради 
ва бу ўз-ўзидан, ижтимоий-иқтисодий му-
носабатларга, тараққиётга ҳам салбий 
таъсир кўрсатади. 

Иқлимнинг кескин ўзгариши, чўлла-
ниш ва ер деградацияси, маиший ва сано-
ат чиқиндиларининг тобора ортиб бориши, 
атмосфера ҳавосининг зарарланиши, сув 
ресурслари манбаларининг ифлосланиши 
ва танқислиги, ўрмонлар ва биохилма-хил-
ликнинг қисқариши ниҳоятда долзарб гло-
бал экологик муаммога айланмоқда. Табиий 
атроф-муҳитнинг ифлосланиши оқибатида 
келиб чиқадиган касалликлар туфайли ҳар 
йили сайёрамизда камида 5 ярим миллионга 
яқин инсон ҳаётдан кўз юмар экан. 2050 йил-
да эса бу рақам 6 миллион кишидан ортиб 
кетиши мутахассислар томонидан тахмин 
қилинмоқда. Бугунги кунда экологияни соф 
ҳолда сақлаш мақсадида дунё бўйлаб заҳар-
ли газларни ҳавога чиқаришни камайтириш 
борасида бир қатор режалар ишлаб чиқил-
ган. Агар ҳавога заҳарли моддалар чиқиши 
камайтирилмайдиган бўлса, у ҳолда яқин ке-
лажакда ҳавонинг ифлосланиши оқибатида 
юз берадиган ўлимлар сони яна ортиб бора-
веради.

Унутмаслик керакки, кўкаламзорлашти-
риш ва ўрмон билан қопланиш даражаси 
мамлакат учун жуда муҳим кўрсаткич ҳисоб-
ланади. Бу даража қаерда юқори бўлса, то-
за ҳаво, кислород кўп дегани, сув ва бошқа 
табиий ресурслар, ҳайвонот ва ўсимлик ду-
нёси бой дегани. Буларнинг ҳаммаси инсон-
нинг яхши яшаши, узоқ ва соғлом ҳаёт кечи-
риши учун муҳим омилдир.

Эътибор беринг, шаҳар ҳудудида бар-

по этилган бир гектар дарахтзор бир соатда 
саккиз килограмм заҳарли газлар ва карбо-
нат ангидридни ютади. Бу миқдордаги угле-
родни, яъни карбонат ангидридни бир соат-
да 200 киши атмосферага чиқаради. Тошкент 
шаҳри шароитидан келиб чиқадиган бўлсак, 
ҳар бир инсон нормал шароитда яшаши учун 
камида 50 квадрат метр кўкаламзорлашти-
рилган ҳудуд керак. 

Мана бу фактларга эътибор беринг 
(компьютер экранидаги суратли лавҳаларга 
ишора қилади):

● ўрмонда ҳаво намлиги кўкаламзор-
лаштирилмаган кўча ва майдонларга нисба-
тан 15-30 фоиз юқори;

● ҳатто энг иссиқ пайтда ҳам бошқа 
кўкаламзор бўлмаган майдонларга қараган-
да ўрмон ҳавоси 4-8 даража салқин бўлади. 
(Бу  эса бизнинг қурғоқчил иқлимимиз учун 
жуда муҳим ҳисобланади. Шундай экан, ни-
ма учун биз шаҳарда дарахтларнинг тиним-
сиз кесилишига йўл қўяяпмиз?!);

● қурғоқчил ва чанг тўзонлар пайти ба-
ландлиги 10 метр бўлган 1 гектар дарахт-
зор 25-30 гектар майдонни ҳимоя қилади ва 
уларнинг ҳар бири энг қурғоқчил йилларда 
ҳам 3-4 центр кўпроқ ҳосил олишни таъмин-
лайди, иҳота қилинган ҳудудларда эса бу 
кўрсатгич анча юқори (фермерлар ҳозирча 
иҳота ўсимликларини аҳамиятини тўлиқ ту-
шуниб етмаган, сабаби улар бу усул тупроқ 
унумдорлигини ошириб, мўл ҳосил гарови 
эканлигига ишонч қилганларича йўқ);

● 1 гектар майдондаги 40 йиллик эман 
дарахтлари 18 тонна ачитқи газ(углерод ди-
оксиди)ни ютиб, 14 тонна кислород ишлаб 
чиқаради. 

Қуриган денгиз ҳудудида барпо этил-
ган 2 ёшли саксовулзор шамол тезлигини 
20 фоизга, 6 ёшли саксовулзор 80 фоизга 
ва 7 ёшли саксовулзор 100 фоизгача йўқо-
тиб, қум кўчишини тўхтатади.   Унинг илдизи 
бақувват бўлиб, бир тупи 10 тоннагача қумни 
мустаҳкамлайди, кўчкиларга йўл бермайди. 
Илдизи тупроққа чуқур кириб бориб, гори-
зонтал йўналишда саккиз метргача етиши-
дан маълумки, қумларни мустаҳкамлашда 
унинг аҳамияти катта. Худди шунингдек, 
черкезнинг ҳам илдизи тупроққа чуқур ки-
риб боради. 1 гектар майдондаги 4 ёшли 
саксовул-черкездан иборат ўрмонзор 1 158 
килограмм карбонат ангидридини ютиб, 835 
килограмм кислород ажратади.

Ўрмон билан қопланганлик даражаси 
Россияда  46,6 фоиз, Беларусда  37,8 фоиз, 
Молдовада 37 фоиз,  Грузияда 35, Украина-
да 15,9,   Ўзбекистонда эса 8 фоизни ташкил 
этади. Сайёрамизда киши бошига 0,5 гектар 
ўрмон тўғри келади. Йирик ўрмонларга эга 
давлатлар, масалан, Канадада бу кўрсаткич 
– 8,9, Австралияда – 6,7, Россия да – 5,6 гек-
тарга тенг. Ўзбекистонда эса бу кўрсатгич 
атиги 0,1 гектарга тўғри келади.

2030 йилда Ўзбекистонда  ўрмонлар 
билан қопланиш даражасини 15 фоизга 
етказиш бўйича концепция ишлаб чиқил-
ган. Биргина Орол денгизи мисолида айта-
диган бўлсак, мазкур денгизнинг қуриган 
ҳудудида охирги  4 йилда 1 700 минг гек-
тар майдонда ўрмон барпо қилиш ишлари 
амалга оширилди. 

– КЕЙИНГИ ЙИЛЛАРДА ЁҒИНГАРЧИЛИК-
НИНГ КЕСКИН КАМАЙИБ КЕТИШИ САБАБЛАРИ 
НИМАДА?

– Ёмғирлар ҳаддан ташқари кам ёғиши-
нинг асосий омилларидан бири ҳаво тарки-
бида карбонат ангидрид ва бошқа газлар-
нинг нисбий жиҳатдан кўпайгани ҳамда ер 
устки қатлами ҳароратининг ошишидир.  Зе-
ро, ёғингарчилик бўлиши учун ҳаво тарки-
бидаги газларни оксидловчи озон гази (О3) 
ҳамда карбонат ангидрид гази(СО2)ни юта-
диган восита бўлиши керак. Бу восита қуёш 
нурини ўзида ютувчи дарахтзорлар ва сув 
ҳавзалари ҳисобланади.

Биламизки, дарахтлар карбонат ангид-
рид газини ютиб, ўзидан кислород чиқа-
ради. Аммо надоматлар бўлсинки, ҳозир-
ги кунда бутун дунёда яшил ҳудудлар сони 
кўпайиш ўрнига қисқариб бормоқда. Ўтган 
асрнинг 60-йилларидаги аҳоли жон бошига 
тўғри келадиган дарахтлар ҳозирги кун би-
лан таққослаб кўрилганида, аҳолининг ўси-

шига нисбатан бир неча баробар камайиб 
кетган. 

Ҳар йили 13-16 млн гектар ўрмонлар 
йўқ бўлиб бормоқда. Охирги 25 йил ичида 
129 млн гектар ўрмон бой берилди. Натижа-
да ўрмон билан банд бўлган 4 128 млн гектар 
майдон 3 999 млн гектарга қисқарди, яъни 1 
фоизга камайди. Асосий сабаб, биринчидан 
табиий факторлар,  яъни иқлим ўзгариши, 
эрозия,  сув босиши, қурғоқчилик, касал-
лик ва зараркунандалар билан зарарланиш. 
Иккинчидан антропоген факторлар: ўрмон 
ёнғинлари, дарахтларни ортиқча кесиш 
ҳамда ерларнинг ўзлаштирилиши. Натижада 
ер юзида чўл ҳудудлари майдони 20 фоизга 
кўпайди.

Ҳавонинг ҳаддан зиёд ифлосланишини 
Орол денгизининг қуриши натижасида рўй 
берган 5,5 млн гектар майдондаги   чўлла-
ниш ва Орол қум чўли пайдо бўлгани билан 
ҳам изоҳлаш жоиз. Чунки у ердан атмосфе-
рага ҳар йили 100 млн тоннадан ортиқ за-
рарли моддалар ҳавога кўтарилади. Эъти-
бор беринг, 100 млн тоннадан ортиқ! 

Бундан ташқари денгизнинг қуриши, 
дов-дарахтларнинг камлиги атмосферада 
углерод оксидини кўпайишига, бу эса иқлим 
ўзгаришига сабаб бўлди. Атмосферада угле-
род оксидининг кўпайиши ҳатто ҳаво ҳаро-
рати 40 даражадан юқори бўлган даврлар 
(60-йил)га нисбатан 2 баробар ортди. Қум-
чанг бўронлари Нукус шаҳрида 6-11 баробар 
кўпайди. Ўзбекистонда иқлим ўзгариши бўй-
ича берилган миллий ҳисобот натижаларига 
кўра юртимизда ўртача йиллик ҳаво ҳарора-
тининг ошиши юқори табиий ўзгарувчанлик 

фонида содир бўлади, бу эса йиллараро се-
зиларли тебранишларни келтириб чиқаради. 
Инсон фаолияти натижасида республика-
мизнинг шимолида, яъни Оролбўйи минтақа-
сида ва катта-катта шаҳарларда кейинги ўн 
йилда ўртача ҳарорат 0,30-0,43 даражага, 
энг ками тоғли ҳудудларда 0,10-0,14 дара-
жага ошиб кетиши кузатилди.  Юртимизда 
кейинги ўн йилда ҳароратнинг кўтарилиши 
ўртача 0,27 даражани ташкил этмоқда. 

 Карбонат ангидрид гази эса биринчи 
навбатда, моддаларнинг ёниши натижасида 
ажралиб чиқади. Масалан 1 тонна кўмир-
нинг ёниши учун 5 тонна кислород йўқотила-
ди ёки 1 та автомобиль 1 км юрганда 300-500 
кг кислородни йўқотади. Бундан ташқари, 
барча жонзотлар, жумладан, одам ҳам на-
фас олганида кислород ютиб, карбонат ан-
гидрид чиқаради.  Яшил дарахтзорлар эса 
ана шундай йўқотилаётган улкан ҳажмдаги 
кислороднинг ўрнини тўлдиради! Табиатда 
яшил дарахтзорларга тенг келадиган ҳаво 
тозалайдиган восита йўқ. Улар ҳаёт учун энг 
зарур бўлган кислородни ишлаб чиқарувчи 
ягона табиий манбадир.  1 гектар дарахтзор 
1 суткада 18 млн куб метр ҳавони фильтр-
лаб, тозалайди.

Иҳота дарахтзорлари қишлоқ хўжалиги 
экинларига зарар етказадиган гармсел ша-
моллар йўлини тўсади, ҳосилдорликни 10-

30 фоизга оширади. Шаҳар ва кишлоқларда 
барпо этилган дарахтзорлар иқлимни юмша-
тади, шовқинни камайтиради, чанг ва қурум-
ларни ушлаб қолади. Масалан, битта терак 
ва қайрағоч бир суткада 100-700 грамм чанг 
ва қурумни ушлаб қолади. 

Япроқли дарахтларнинг шох-шаббала-
ри шовқин энергиясини 70 фоизгача ютади. 
Ўрмонзорлар барпо этилган ерларда экоти-
зим тикланади. Фаннинг исботлашича да-
рахтли жойларда дарахтсиз жойга нисбатан 
бактериялар 300 марта кам бўлади. 1 гектар 
арчазор 1 суткада 30 кг фитонцид моддаси 
ажратиб чиқаради ва касаллик тарқатувчи 
бактерияларга қирон келтиради.

– ТАБИАТГА ШАФҚАТСИЗ МУНОСАБАТ 
ЖОНИВОРЛАР ВА ЎСИМЛИКЛАР ДУНЁСИНИНГ 
ҲАМ ҚИРИЛИБ БИТИШИГА САБАБ БЎЛМА-
ЯПТИМИ? 

– Албатта бўляпти! Шу ва биосферани 
турли чиқиндилар билан заҳарлаш натижа-
сида ҳам инсон ўз ҳаётига болта урмоқда. 
Сувга ахлат ташлаш, чиқинди ва хазонлар-
ни ёқиш, жониворларни ноқонуний овлаш, 
дарахтларни тартибсиз кесиш оқибатида 
юзага келган экологик муаммолар даври-
мизнинг глобал муаммосидир. Инсон ақл, 
билим ва тафаккурни ишга солиб, буларнинг 
олдини олмас экан, ўзи ва келажагини боши 
берк кўчага олиб кириб қўйиши мумкин. Бир 
сўз билан айтганда, келажак авлодга биздан 
қақраган чўл эмас, обод манзиллар қолиши 
даркор.

Турар жойларимиз, кўча-кўйларимиз-
ни покиза сақлашимиз, ободонлаштириши-

миз, жонли табиатга, ўсимликлар оламига 
нисбатан ижобий муносабатда бўли-

шимиз даркор. Эсингизда бўлса, 
республикамизнинг шаҳар ва 

қишлоқларининг кўкаламзор-
лаштирилганлик даражаси 8 

фоизни ташкил этиши хақи-
да Президентимиз 2021 
йил 2 ноябрдаги ўтказган 
селектор йиғилишида 
таъкидлаган эди. Ва шу 
муносабат билан респу-
блика бўйича “Яшил ма-
кон” умуммиллий лой-
иҳасини амалга ошириш 
ташаббуси бошланиб 
кетди. Бу бежиз эмас. 
Чунки фақат яшил ҳудуд-

ларни кўпайтириш орқали-
гина иқлим ўзгариши таъ-

сирини юмшатиш, экологик 
ҳамда санитар аҳволни яхши-

лаш мумкин.  
Шу сабабли республика бўй-

ича ҳар йили 200 млн туп манзарали 
ва мевали дарахт ҳамда бута кўчатла-

рини экиб, 2030 йилга бориб республика-
нинг шаҳар ва қишлоқларининг кўкалам-
зорлаштирилган даражасини 30 фоизга 
етказиш вазифаси юклатилди. Бугунги кунда 
ана шу муҳим топшириқни бажариш бўйича 
республикада “долзарб кўчат экиш 40 кун-
лиги” эълон қилинди ва жойларда тадбир-
лар амалга оширилди. Хусусан, 2023 йил-
нинг кузида юртимиз бўйлаб “Яшил макон” 
лойиҳаси доирасида белгиланган 85 млн туп 
дарахт ва бута кўчатлари ўрнига 91 млн туп 
ўтқазилди. Бу тадбир баҳорда яна  давом эт-
тирилади. Кўчат экилгач, у албаттта, парва-
риш қилиниши, айниқса суғориш масаласи-
ни ҳал этиш, сувлардан тежамкорлик билан 
фойдаланиш лозим. 

– БИР МАҲАЛЛАР ИШНИНГ КЎЗИНИ БИЛ-
ГАН ТАДБИРЛИ ОТА-БОБОЛАРИМИЗ ҚУРҒОҚЧИ-
ЛИКДА ҚИЙНАЛИБ ҚОЛМАСЛИК УЧУН ЁМҒИР 
СУВЛАРИНИ ЙИҒИБ ҚЎЙИШ МАҚСАДИДА  ҲО-
ВУЗЛАР ҚУРИШГАН ВА УЛАРДАН ЙИЛ ДАВОМИ-
ДА УНУМЛИ ФОЙДАЛАНИШГАН ЭКАН...

– Австралия, Бразилия ва Африка-
да йиллик ёғин миқдори 100 мм бўлган 
ҳудудларда боғдорчилик ва ўрмончилик 
ривожланган. Улар ёмғир сувини исроф 
қилмасдан тўплайдилар. Бунинг учун кичик 
сув ҳавзалари қуришади. 

Бизда ҳам шундай йўл тутиш мумкин 
эмасми, деган савол ўртага ташланса, ҳеч 

иккиланмасдан, албатта мумкин, дея ола-
ман. Масалан, тоғ ва тоғ олди ҳудудларида 
йиллик ёғин миқдори одатда 400-500 мм (40-
50 см) ни ташкил этади. Қишлоқ жойларда 
ҳар бир оила ўртача ўлчами   10х15 метрли 
уй-жой қуради. Бундай уйни том сатҳи 150 
квадрат метр. Агар биз ёғингарчиликнинг 
50 фоизи, яъни 200 мм ни йиғсак, 30 кубо-
метр сув йиғамиз. Бундан ташқари, ёрдамчи 
уй-жойлар ва молхоналарнинг том сатҳидан 
тушадиган сувни ҳам тўпласак, камида 30 ку-
бометр оби ҳаёт жамғарамиз. Агар биз ёғин-
гарчилик даврида том сатҳидан тушадиган 
бу сувларни ер сатҳидан 20 см баландликда-
ги ҳовузга йиғадиган бўлсак 60 кубомер сув 
тўпланади. Бу бир вагон сув демакдир (1 гек-
тар майдондаги юзадан 2 000 кубометр сув 
йиғилади, бу 33 вагон сув дегани). Бунинг 
учун томлардан  тушаётган сувларни тарнов-
лар, қияликлардан тушаётганларини ариқча-
лар орқали ҳовузларга йўналишини таъмин-
лаш керак. Сувни тўплаш учун махсус ҳовуз 
қуриш, унинг ичини бетонлаш ёки текислаб, 
сомон қипиқли сувоқ қилиш ва устидан бир 
неча қатлам пластик плёнка  ётқизиш мум-
кин. Ёзнинг иссиқ кунларида сув буғлани-
шини олдини олиш учун  ҳовуз атрофига да-
рахтлар экиш ёки юзасини махсус материал 
билан қоплаш тавсия этилади. 

 Ҳисоб китобларимиз шуни кўрсат-
моқдаки, 0,10 гектар майдонга (5х5 метр 
схемада) 40 туп бодом ёки шунга ўхшаш 
бош қа мевали дарахт кўчатларини экиш 
мумкин.  Май ойидан дарахтларни суғориш-
ни бошласак ва ҳар бир дарахтга ўртача 20 
литр (2 челак) сув сарфласак, у ҳолда 40 туп 
дарахтга 800 литр сув қуямиз. Ҳар 5-6 кун-
да суғорадиган бўлсак, тахминан 5 000 литр 
(5 кубометр) сув сарфлаймиз. Суғориш учун 
ҳар ойда 5 кубометр сув сарфланса, қуруқ, 
қурғоқчил мавсум – майдан октябр ойигача 
6 ой давом этади ва йиғилган сувнинг 30 ку-
бометри, яъни ярим вагон сув сарфланади. 
Агар тошлоқ ер бўладиган бўлса ҳар 3 кунда 
суғорилади ва 60 кубометр сувдан фойда-
ланилади.  Илдизи атрофида намлик сақла-
нишини таъминлаш учун гўнг солиш, тагини 
юмшатиб туриш, бегона ўтлардан тозалаш 
талаб этилади. 

Афсуски, кўчатни хўжакўрсинга экиб, 
кейин ўз ҳолига ташлаб қўйиш ҳолатлари де-
ярли ҳамма ҳудудларимизда рўй бермоқда.  
Ёғингарчилик сувларини тўплаб, фойдала-
ниш умуман йўлга қўйилмаган. Шаҳарларда 
ирригация тармоқлари рисоладагидек эмас. 
Илгари Тошкентда пиёдалар учун йўлаклар 
ва улар ёнида ариқлар бўлар, сувларидан 
хонадонлар дарахт ва томорқа экинлари-
ни суғоришарди. Ариқ ёқаларида мевали 
дарахтлар бўлар эди.  Энди-чи, одамлар 
пиёдалар йўлакларини тўсиб, ариқларни 
кўмиб, ўз хонадонига қўшиб олиши оддий 
ҳолга айланди. Натижада, Тошкентдай катта 
шаҳарда ҳар гал ёмғир ёққанда ҳамма ёқни 
сув босаётир.

 Шунинг учун ёмғир сувларини йиғиш, 
айниқса тоғ ва тоғ олди ҳудудларида катта 
миқдорда ёмғир сувлари захирасини яра-
тиб, ундан фойдаланиш йўлга қўйилса, кат-
та-катта майдонларда боғлар, дарахтзорлар 
барпо этишимиз мумкин. Аслида экилаёт-
ган кўчатларнинг 60-70 фоизи сақланиб 
қолишига эришилса (иқлим билан боғлиқ 
инжиқликлар боис, ҳаммасини ҳам асраб қо-
лиш имконсиз), катта ютуғимиз бўлади. Бир 
одамга камида 70-90 квадрат метр яшил ҳу-
дуд тўғри келсагина инсон тоза ҳавога эга 
бўлади. Демак, яшил ҳудудларни кўпайти-
риш шарт. 

Кейинги йилларда шаҳар ва қишлоқла-
римиз, корхона ва ташкилотлар, муассаса-
лар, маҳалла, айниқса, таълим муассалари 
ва ўқув юртларида кўчат экишдек эзгу анъ-
ана шаклланди.  Булар шунчаки  мавсумий 
тадбир бўлиб қолмаслиги, бу борада катта-
лар ёш авлодга ўрнак бўлиши лозим. Ахир 
“Қуш уясида кўрганини қилади”, деб бежиз 
айтишмаган. Юзлаб, минглаб, миллионлаб 
кўчат экайлик, бироқ унинг кейинги тақди-
рига ўзимиз лоқайд бўлсак, ёшларни бепар-
воликда айблашга ҳаққимиз йўқ.  

“XXI asr” мухбири 
Нурхон ЭЛМИРЗАЕВА суҳбатлашди.

ХАВФ-ХАТАР ОЛДИХАВФ-ХАТАР ОЛДИДА ОЖИЗ ЭМАСМИЗ, ЛЕКИН...ДА ОЖИЗ ЭМАСМИЗ, ЛЕКИН...
ХАЛҚ БИРЛАШИБ, КЕЛГУСИ АВЛОДГА ЧЎЛЛАР ЭМАС, ГУЛЗОРЛАР, БОҒЛАР ВА ЯМ-ЯШИЛ ТАБИАТНИ МЕРОС ҚИЛИБ ҚОЛДИРМОҚ УЧУН КУРАШМОҒИ ШАРТ!

АЖАБО!ОҒРИҚЛИ МАВЗУ

ЎТГАН ЙИЛИ ЎЗБЕК ТИЛИ БЎЙИЧА 
ЎТКАЗИЛГАН ТАНЛОВДАГИ БИР ҲОЛАТ 
ЭЪТИБОРИМНИ ТОРТДИ. ШЕЪР ХОНЛИК 
ЙЎНАЛИШИДА ЎЗБЕК МУМТОЗ ВА 
ЗАМОНАВИЙ АДАБИЁТИДАН ЎН БЕШ НАФАР 
ШОИРНИНГ ЭНГ САРА ШЕЪРЛАРИ ТАҚДИМ 
ЭТИЛГАН БЎЛИБ, ИШТИРОКЧИЛАР ЎЗЛАРИ 
ИСТАГАНИНИ ТАНЛАБ, ИФОДАЛИ ЎҚИБ 
БЕРИШИ ЛОЗИМ ЭДИ. РЎЙХАТГА АЛИШЕР 
НАВОИЙ, ЗАҲИРИДДИН МУҲАММАД БОБУР, 
АБДУЛЛА ОРИПОВ, ЭРКИН ВОҲИДОВ, 
МУҲАММАД ЮСУФ КАБИ ШОИРЛАРНИНГ 
ДЕЯРЛИ ҲАММА ЁД БИЛАДИГАН ШЕЪРЛАРИ 
КИРИТИЛГАН.

Кузатиб туриб шунга гувоҳ бўлдимки, ишти-
рокчиларнинг ярмидан кўпи Абдулҳамид Сулай-
мон ўғли Чўлпоннинг “Гўзал” шеърини танлаган. 
Ҳайъат раиси бошқа ижодкорлар ҳам кўп-ку, дея 
бу ҳолатга муносабат билдирди. Бироқ яна “Гў-
зал”ни ифодали ўқиб берувчиларнинг кети узил-
мади. Дарҳақиқат, мазмуни ўқувчига бир ўқишда 
тушунарли бўлавермайдиган бу шеърни ишти-
рокчилар нега бунчалик ёқтиришади? 

Қоронғу кечада кўкка кўз тикиб,
Энг ёруғ юлдуздан сени сўраймен.
Ул юлдуз уялиб, бошини букиб,
Айтадир: “Мен уни тушда кўрамен.
Тушимда кўрамен, шунчалар гўзал,
Биздан-да гўзалдир, ойдан-да гўзал!..”

Менимча, мазкур шеърнинг ўзига хос оҳанг, 
жозибаси бор. Ундай десак, бошқа шеърлар ҳам 
мазмун ва оҳангдорлик, эл орасида машҳурлик 
жиҳатидан “Гўзал”дан сира қолишмайди, ҳатто 
кўпроқ тилга олинади ва қўшиқ қилиб, мадҳиядек 
айтилади ҳам. Масала бошқа томонда.

Она тилимиз ўтмишда кўп марта топталган. 
Алишер Навоий каби мутафаккирларимиз унинг 
қаддини ростлашга умрини сарфлаган. Заҳирид-
дин Муҳаммад Бобур ҳам асарларида асл тур-
кий сўзларни қўллаб, бизга қадар етиб келиши-
га катта ҳисса қўшган. Бир аср илгари жадидлар 
она тилимизга янги нафас олиб кирди. Шундай 
ижодкорлардан бири Абдулҳамид Чўлпон бўлиб, 
ўзбек тилининг софлиги учун қайғурган чин шо-
ир, чин юртсевардир. 

“Гўзал” шеърининг бор жозибаси ҳам бош-
дан-оёқ соф ўзбекча сўзлар маржондек тизил-
ганида. Бу бадиият дурдонаси мана шу жиҳати 
билан танлов иштирокчиларини ўзига тортган 
бўлса ажаб эмас. Қанийди, бугунги шоирлари-
миз ҳам Чўлпоннинг бу маҳоратини ўз ижодида 
такрорласа. Ўз сўзларимиз ҳеч бўлмаса, миллий 
адабиёт билан яшаб қолармиди, умри узаярмиди. 

Халқимиз она тилини унутиб бормоқда. Бу 
тушунган одам учун даҳшатли манзара! Минг аф-

суски, ўзбек бўла туриб, ўз фарзандимизга ҳатто 
ўзбекча исм-от қўймаймиз. Нега ахир?! Арабча 
ва форсча қўйсак, ақлли ва чиройли, бой бўлиб 
қолади-ю, ўзбекча қўйсак, хунук ва йўқсил бўлиб 
кетадими?! Тадбиркорлик қилиб, бино қурсак, 
боғча, сотув жойи, емакхона очсак, унинг номи-
ни кўр-кўрона инглизча қўймоқдамиз. Гўё у ерга 
ҳар куни инглизлар келадигандек. Ахир асосий 
мижозлар қоракўз ўзбеклар ва ўзбекистонлик-
лар-ку! 

Ҳуқуқий саводхонлигимиз ҳам ўзига яраша. 
Қонунни билмаймиз, ахир ўзбек тили шу мус-
тақил давлатнинг расмий иш юритиш тили-ку! 
Нега кўча- кўйда, банкда, ресторан, кафе, чойхо-
на ва сотув жойларида ўз тилимизнинг мавқеи-
ни кўтаришдан орланяпмиз? Тушуниб етмаган 
юртдошимизга тушунтириб қўйишга ҳам шошил-
маяпмиз. Нега мижоз сифатида ўзбек тилида иш 
юритилиш, давлат тилида хизмат кўрсатилишини 
талаб қилмаймиз, деган ички ҳайқириқлар тинч-
лик бермайди.

На илож, ҳеч бўлмаса, бадиий асарлари-
мизда, шеър ва романларимизда ўзбекча сўзла-
римиз осори атиқа сингари сақланиб, ақлли ва 
тилсевар авлодларгача етиб борсин, деб умид 
қиласиз-у, бироқ бугун яратилаётган шеър ва 
насрга хос асарларнинг аксариятида жимжима-
дорликни ошириш учун гўё ўзбекча шундай маъ-
ноли сўз йўқдай арабча ва форсча ифодаларни 
қайта ва қайта ишлатаверадилар.

Ҳозирги адабий жараёнда айрим ижод-
корларнинг уринишлари ўчаётган умидни яна 
учқунлатмоқда. Хусусан, Жавлон Жовлиевнинг 
“Қўрқма” романида қишлоқларда яшаб келаёт-
ган қариндош сўзларимиз жуда кўп қўллангани 
асарнинг ютуқларидан ҳисобланади. Тўғри, бу-
гунга қадар ҳам бундай ижод намуналари бўлган, 
жумладан, Тоғай Мурод, Эркин Аъзам каби адиб-
ларнинг асарларида ўзимизнинг жон сўзларимиз 
яшайди. 

Шеърлар масаласида Чўлпонга хос ёндашув-
ни Шавкат Раҳмон, Рауф Парфи, Эшқобил Шу-
кур каби шоирлар ижодида кузатамиз. Бу сафга 
яна Усмон Азим ва Фахриёрни киритиш мумкин. 
Ўзбекистон халқ ёзувчиси Исажон Султон асар-
ларида ҳам ўзбек тилимиз товланиб, жилоланиб 
туриши кишини қувонтиради. Айниқса, “Билга 
хоқон” романини ўқиганда буни ҳис этасиз. Шу 
кетишда ўзимизни ўнглаб, сўзларимизни таниб 
олмасак, бу каби китоблар вақт ўтиб авлодлари-
мизга ўзбек тилини эслаш учун музей вазифаси-
ни бажариб қолади.

Ғофир ҲАМРОЕВ,
Тошкент амалий фанлар университети  

профессори, педагогика фанлари  
доктори (DSc)

...ҚЎШНИМИЗ ОТАСИ ВАФОТ 
ЭТГАН КУНИ САНАСИГА САДАҚА 
БЕРДИ. ОДАТДА ЭҲСОН ДАВРАСИДА 
МАРҲУМ ҲАҚИДА ЯХШИ ГАПЛАР 
АЙТИЛИБ, ЭЗГУ АМАЛЛАРИ 
ЭСЛАНАДИ. ҲАЗИЛ-ҲУЗУЛНИНГ 
ЎРНИ ЭМАС. АММО МАРҲУМНИНГ 
ҚЎШНИ ҚИШЛОҚЛИК ЖИЯНИ 
ДАВРАДА ҲЕЧ КИМГА ГАП БЕРМАЙ 
РОСА МАҚТАНДИ: “КАТТА ЎҒЛИМГА 
“ЛАСЕТТИ” ОЛИБ БЕРГАНДИМ, 
ЎРТАНЧИ ЎҒЛИМ “ЖЕНТРА” 
ОЛАЙЛИК, ДЕДИ. ОЛДИК, БОЯГИНА 
ҚЎНҒИРОҚ ҚИЛДИ – ЧИРОЙЛИ 
РАҚАМ ОЛИШ УЧУН АУКЦИОНГА 
БОРАЁТГАН ЭКАН. ЧИРОЙЛИ 
МАШИНАГА ЧИРОЙЛИ РАҚАМ 
ҚЎЙИШ КЕРАК-ДА. КЕНЖАМИЗ ИККИ 
ЙИЛДАН БЕРИ ЧЕТДА ИШЛАЯПТИ... 
УНГА, ХУДО ХОҲЛАСА, “МАЛУБИ” 
ОЛМОҚЧИМИЗ...”

Имом луқма ташлади: “Кенжа ўғил-
ни уйлантирдингизми?” Мақтанчоқ жиян 
яна оғиз кўпиртирди: “Тагида “Малуби” 
машинаси бор йигитга минг қиз тегади, 
мулла бува! Замондан ортда қолмаслик 
– болалар кўнглига қараб, улар айтган 
машиналарни олиб бериш керак-да ол-
дин”...

Мен сўрамоқчи бўлган саволни 
имом илдамлик қилиб сўради: “Уйин-
гизда калом борми?” Мақтанчоқ жиян у 

ёқ-бу ёғига қаради – саволга тушунмади. 
Кимдир “Қуръони карим китобини сўра-
яптилар”, дегач, яна жағи очилди: “Мул-
ла ака, каломни сиз ўқийсиз, амру маъ-
руф қиласиз. Биз оми одамлар бўлсак...” 

Бу бандага бошқа гап ортиқча эди.
...Пойтахтга йўловчи поездда ке-

таётиб, икки йигит билан ҳамроҳ бўлиб 
қолдим. Бирови тадбиркор, иккинчиси 
қурилиш фирмасида ишларкан. Тошкент-
га боргунча икковининг суҳбати иморат-

ларни қандай безаш, деворларига қандай 
нақш тушириш, йўлакларига қайси фир-
манинг қай тусдаги кафелларини ётқи-
зиш, зинапояларга гажакдор безак лар 
ўрнатиш, қисқаси “евротаъмир” деган-
дан нарига ўтмади. 

Бири уйининг йўлакларига қандай 
мармар ўрнатганини эзмаланиб тушун-
тирса-да, шериги мағзини чақавермагач, 
мендан ўқиётган китобимни сўраб қолди. 
Қўлига олди-ю, узрхоҳлик қилди: “Хўп 
десангиз, бир варағини йиртиб, мармар 
қандай ўрнатилганини манавинга чизиб 
кўрсатсам бўладими?” Бошимга мушт 
тушгандек бўлди. Қўлидан илкис кито-
бимни тортиб олсам, ўзича ўпка-гина қи-
ла кетди: “Нима энди, шу матоҳнинг бир 
варағи миллион турмаса керак, амаки? 
Тошкентга боргач, сизга ўнта шундай ки-
тоб олиб берардим”. Бисотбоз йигитча-
дан “Уйингизда нечта китоб бор?” деб 
сўрадим. У елка қисди-да “Ҳозир ҳеч ким 
китоб ўқимайди-ку!” деб минғирлади...

Бир гал синглим кулиб айтиб бер-
ганди: “Катта тоғамизнинг келини мени 
кўриши билан йиғлаб юборди. Тоғамга 
бир кор-ҳол бўлдими, деб қўрқиб кетиб-
ман. У эса: “Фалончи қўшнимиз машина-
ли бўлди, яна бири марказдан уй сотиб 
олибди. Бизлар-чи, ҳаммадан ортда қол-
дик”, дейди. Тавба, соғлиғингни ўйла, 
чўнтагингга қара!”

Ўша келиннинг икки ўғли мардикор-
чилик қилади, “янги бой”ларнинг ҳожат-
хонасини тозалаб, фалон пул олганини 
айтиб, мақтаниб юришади. Бирор жой-
га ишга кирай десалар, маош берилган 
вақтда ҳатто исм-фамилияси ёнига имзо 
қўёлмайди...

Бир танишим ёзғиради: “Тўй ара-
фасида қудамга айтдим. Кир ювиш ма-
шинасини келин сарпосига қўшиб овора 
бўлманг, уйда иккита шундай матоҳ бор. 

Яхшиси, ўша пулга китоб жавони олинг. 
Эртага болалари ўқиш, илм олиш, китоб 
тўплашга қизиқсин! Йўқ, кўнмади, ор-
зу-ҳавасмиш, барибир шу нарсани фалон 
пул сотиб олиб келтирди, Ҳозиргача қу-
тисини ҳам очиб кўрганимиз йўқ, турибди 
чанг босиб бир чеккада”.

(Дарвоқе, шу ўринда Хоразм вилояти 
ҳокимлиги келин сарпосида китоб жаво-
ни бўлиши кераклигини тарғиб қилаётга-
ни, маҳаллий мебелсозлар чиройли, их-
чам китоб жавонлари ишлаб чиқаришга 
ўтишганини қутламоқ керак.)

...Баъзан, элчилик, совчиликка бори-
шимизга тўғри келади. Қиз чиқараётган 
қуда томон розилик бериши биланоқ ол-
димизга уч-тўрт варақлик рўйхат қўяди. 
Унда келинга уч-тўрт карра бошдан-оёқ 
сарпо, яна аёлларига турли кийим ликлар 
ёзилган бўлади. Тўй эгасининг қўли кал-
талигини айтиб, келинга бир бош сарпо 
қилиб, қолганини кейинроқ олиб берса 
бўлмайдими десак, бошимиз балога қо-
лади. Камида ўн-ўн беш йил кийиш учун 
етадиган либослар вақт келиб модадан 
қолиши, янги турдагилари чиқиши, бу-
гун фалон сўмга олинган кийим-кечаклар 
жавонларда эскиришини ҳар қанча ту-
шунтиришга уринмайлик, қулоқ солиш-
майди – “Йўқ, одат шу, хотин-қизларга 
латта-путта жуда зарур!”

Куни кеча ярим аср илгари йир-
тиқ кийимларда юрган, чегаланган 
сопол идишларда овқатланган, 
оддий велосипед минмаган бо-
бо-момоларнинг авлодлари бугун 
мол-дунё га муккасидан кетишгани, 
бу кимўзар пойгага айлангани асли 
миллий фожиамиз эмасми? Топ-
ганини (ва ҳатто қарз-ҳавола қи-
либ) бир кунлик тўй дастурхонига 
сарфлаб, кейин ойлаб суюқ овқат, 
қотган нондан боши чиқмайдиган 
бандаларни ким дейиш мумкин? 
Бир кунлик тўйга кўтарилган қарз-
ни узиш учун чилласи чиқмасдан 
четга ишга кетаётганлар куёв бо-
лаларни-чи? Фарзанди бир милли-
он сўмлик ялтироқ кўйлак киймаса 
“касал бўлади”, деб жон куйдира-
диган, аммо ўн минг сўмга бир ки-
тоб олишга қийналадиганлар-чи?

Бир вақтлар рус жамияти-
да “мешчанлик” деган балои азим 
русум бўлгани ҳақида ёзишарди 
китобларда. Оқсуяк қатлам евро-
паликлар яшаш тарзига орзуманд 
бўлиб, уйларини кераксиз ма-
тоҳлар билан тўлдиришган, меҳ-
монхонаси шифтига биллур қан-
дил осмаган оила замондан орқада 
қолган қолоқ ҳисобланган. Кумуш 
қошиқлар, тилло санчқилар билан 
овқатланмасалар, еганлари ҳазм 
бўлмаган гўё. Бу иллат вақт келиб, 
жамиятнинг қуйи қатламларига 
ҳам кириб борган. Бугун атрофи-
мизда кузатилаётган “янгиликлар” 
худди ўша дабдабабозлик, мол-
дунё га ҳирс қўйиш, ҳаётни бисот 
тўп лашдан иборат деб билишга ўх-
шамаяптими?

Бир аср илгари жадид бобо-
ларимиз миллат равнақи, ўзли-
гини таниши билим олиш, маъри-
фатли бўлиш билан белгиланади 
ва таъминланади, деган гаплари 

учун бошларини кундага қўйишгани, 
мустақиллик бизга ушбу эзгу ғояларни 
амалга ошириш учун катта имкониятлар 
бергани ва бераётгани наҳот сабоқ бўл-
маса? Алқисса, Учинчи Ренессансга бўҳ-
ча-бўҳча матолар, жимжимадор безакли 
уйлар, сўнгги русумдаги турли-туман ма-
шиналар эмас, айнан билимимиз, дунёқа-
рашимиз, маърифатимиз олиб боради! 

 
 Рўзимбой ҲАСАН,
“ХХI asr” мухбири

...ўрам-ўрам матолар, ...ўрам-ўрам матолар, 
жимжима безакли уйлар, турли-туман жимжима безакли уйлар, турли-туман 

русумдаги уловлар биланрусумдаги уловлар билан
ҚАЙГА ҚАЙГА 

БОРАМИЗ?БОРАМИЗ?


